
2024 жылдың қаңтар-сәуір айында Қызылорда облысында 
барлық негізгі макрокөрсеткіштер бойынша өсім қалыптасты.

Атап айтқанда өнеркәсіп өнімі 7,3 пайызға, өңдеу өнеркәсібі 
46,9 пайызға, ауыл шаруашылығының жалпы өнімі 1,7 пайызға, 
негізгі капиталға салынған инвестициялар 30 пайызға, құрылыс 
жұмыстары көлемі 46,2 пайызға, тұрғын үйлерді  пайдалануға 
беру көлемі 3,9 пайызға  және сауда көлемі 2,9 пайызға артқан.

Өнеркәсіп
2024 жылғы қаңтар-сәуірде өнеркәсіп өндірісінің көлемі 

қолданыстағы бағамен 340 млрд. теңгені құрады, бұл 2023 
жылғы қаңтар-сәуірімен салыстырғанда 7,3%-ға өсті және өңдеу 
өнеркәсібінде 117 млрд. теңгені құрап 46,9%-ға өсті.

Инвестициялар
2024 жылдың қаңтар-сәуірінде облысқа 133,4 млрд. теңге 

инвестиция тартылды. Оның ішінде республикалық бюджеттен 
8,6 млрд.теңге, жергілікті бюджеттен 13,9 млрд.теңге, меншікті 
қаражат 66,4 млрд.теңге, банктердің кредиттері 27,4 млрд.теңге, 
басқа да қарыз қаражаты 17,1 млрд.теңге. Бұл өткен жылдың 
сәйкес кезеңімен салыстырғанда 30%-ға артық.

Құрылыс
2024 жылдың қаңтар-сәуірінде құрылыс жұмыстарының көлемі 

30 млрд. теңгені құрады. 2023 жылдың қаңтар-сәуірінде 19,5 млрд.
теңге болған. 2024 жылғы қаңтар-сәуірде облыста 816 тұрғын 
үй, оның ішінде 809 жеке және 6 көп пәтерлі үйлер пайдалануға 
берілді. Олардың жалпы ауданы өткен жылдың сәйкес кезеңімен 
салыстырғанда 3,9%–ға өсіп, 181 мыңнан астам шаршы метрді 
құрады, соның ішінде көппәтерлі тұрғын үйлердің жалпы алаңы 
93,7%-ға өсті. Ал, пайдалануға берілген жеке тұрғын үйлердің 
жалпы алаңы 4,0% азайды.

Ауыл шаруашылығы
 Ауыл, орман және балық шаруашылығы өнімдерінің жалпы 

көлемі 2024 жылғы қаңтар-сәуірге 25,1 млрд. теңгені құрап, өткен 
жылдың осы кезеңімен салыстырғанда 1,7 пайызға жоғары болды. 
Соның ішінде өсімдік шаруашылығы 100%, мал шаруашылығы 
101,8%.

Ішкі сауда
Сауда көлемі 223,2 млрд. теңгеге жетті, өсім 2,9 пайыз. Бөлшек 

сауданың 2,4 пайызға, көтерме сауданың 3,8 пайызға артуымен 
байланысты өсімді құрады.

Өзара сауда
Ағымдағы жылдың қаңтар-наурызында Қызылорда облысының 

Еуразиялық экономикалық одаққа мүше мемлекеттермен өзара 
сауда 25,0 млн. АҚШ долларын құрап, 2023 жылғы қаңтар-наурызға 
қарағанда 7,2%-ға азайды.

Осы елдермен экспорт 14,9 млн. АҚШ доллары, яғни 3,4%-ға-
өсті, импорт 10,1 млн. АҚШ доллары, яғни 19,2%-ға-азайды.

Көлік
Қызылорда облысының «Көлік және қоймалау» саласы 

бойынша нақты көлем индексі 95,6 млрд. теңгеге жетті, 2,7 пайызға 
кем.  Төмендеу  құбыр көлігімен тасымалдау есебінен. 

Барлық көлік түрлерімен жүк тасымалдау көлемі 2 пайызға, 
жолаушылар тасымалдау 75,9 пайызға артты.

Баға
2024 жылдың мамыр айын 2023 жылдың желтоқсан 

айымен салыстырғанда облыс бойынша тұтыну тауарлары мен 
қызметтерінің индексі 103 пайызды, еліміз бойынша 103,5 пайыз  
құрады. 

Азық-түлік тауарлары бағасы 2,7 пайызға, еліміз бойынша 2,7 
пайыз, азық-түлік емес тауарлары 2,7 пайызға, еліміз бойынша 
2,9 пайыз, ал ақылы қызметтері 3,9 пайызға, еліміз бойынша 5,4 
пайыз жоғарылағаны байқалды.

Халық саны
Қызылорда облысы халқының саны 2024 жылдың 1 

мамырына 843,9 мың адамды құрады. 2023 жылдың 1 мамырында 
837,4 мың адам, оның ішінде қала халқы 396,5 мың адамды немесе 
жалпы санның 47%-ын құрады. 2023 жылдың 1 мамырында 393,1 
мың адам немесе 46,9% болған. Ал ауыл халқы 447,3 мың адамды 
немесе 53%-ды құрады. 2023 жылдың 1 мамырында 444,2 мың 
адам немесе аймақ халқының 53,1%-ы ауылда тұрады.

Айта кетейік 2021 жылғы халық санағының қорытынды 
мәліметтері бойынша облыстағы халық саны 814931 адам. 

Көші қон
Халықтың көші-қоны әлеуметтік, экономикалық, саяси, 

экологиялық және сыртқы факторларға сәйкес өзгеріп тұрады.
Көші қон қызметі органдары ұсынған мәліметтерді өңдеу 
нәтижесінде, 2024 жылдың қаңтар-сәуірінде облысымызға 
тұрғылықты тұруға келгендердің тіркелу саны 11798 адамды 
құрады. 

Халықтың табиғи қозғалысы
АХАТ органдары ұсынған азаматтық хал актілері 

жазбаларындағы мәліметтерді өңдеу нәтижесінде, 2024 жылғы 
қаңтар-сәуірде облыста 6367 сәби дүниеге келген. 

Облыстар арасында 1000 тұрғынға шаққанда туу көрсеткіші 
бойынша Маңғыстау, Түркістан облысы және Шымкент қаласынан 
кейінгі төртінші орындамыз. Мәліметтерге сүйенсек облысымызда 
күніне орташа есеппен 50-55 сәби дүние есігін ашады. Ай сайын 
1550-1600 балаға дейін дүниеге келеді. Қызылорда облысы 
халқының табиғи қозғалысы есебі бойынша 2024 жылдың қаңтар-
сәуірінде қайтыс болғандар саны 1500 адамды құрады. 2023 
жылғы қаңтар-сәуірінде 1404 адам болған еді. Демек 6,8%-ға 
көбейгендігі байқалады.

Еңбек және жұмыспен қамту статистикасы
Айлық жалақы туралы деректердің көзі «Еңбек бойынша 

есеп» жалпы мемлекеттік статистикалық байқау бойынша барлық 
ірі, орта, шағын экономикалық қызметтің барлық түрлерінің 
заңды тұлғалары мен (немесе) олардың құрылымдық 
және оқшауланған бөлімшелері ұсынған мәліметтерінен 
қалыптастырылады.

Кәсіпорындар статистикасы
2024 жылғы 1 мамырында 10581 заңды тұлға тіркелді. Оның 

ішінде 8831 бірлік субъекті жұмыс жасап тұр. Тіркелген шағын және 
орта бизнес субъектілерінің саны өткен жылдың тиісті кезеңімен 
салыстырғанда 12,3% азайып 67 мың бірлік құрады. Жұмыс істеп 
тұрған шағын және орта бизнес субъектілері 12,1% төмендеді. 

(Өңірлік коммуникациялар қызметінің брифинг алаңындағы 
облыстық статистика департаментінің басшысы 
Қ.Әбсұлтановтың хабарламасы негізінде әзірленді)

Бағасы арзан ыстық су

АзАйғАнымыздАн 
көбейгеніміз көп

Көпқабатты үй пәтерлеріндегі 
ыстық су мәселесі – Қызылорда 
облысы тұрғындары үшін ең өзекті 
мәселелердің бірі. Енді біршама 
уақыттан кейін тұрғындар ыстық сумен 
қамтыла бастайды. Нақтырақ айтқанда 
тұрғындарды ыстық сумен қамту екі 
кезең арқылы жүргізіледі. Өңірлік 
коммуникациялар қызметінің ақпарат 
алаңында облыстық энергетика және 
тұрғын үй коммуналдық шаруашылық 
басқармасының басшысы Медет Усаин:

– Мемлекет басшысы өткен жылы 
өңірімізге жасаған жұмыс сапары 
барысында Қызылорда халқын ыстық 
сумен қамту мәселесін дер кезінде 
шешуді тапсырған болатын. Осыған 
орай, облыс әкімінің тапсырмасы 
негізінде тиісті жұмыстар қолға 
алынды. Бүгінге дейін Қызылорда 
қаласындағы тұрғын үйлер электр 
сужылытқыш немесе газбен жылытатын 
құрылғылар арқылы ыстық сумен 
қамтамасыз етілген еді. Бүгінде әр үйде 
кем дегенде 50 литрлік Аристон бар. Ол 
құрылғы суды ысыту үшін 3 киловатт 

электр энергиясын қажет етеді. Оған 
кететін шығындар айына 1 700 теңге 
мен 2000 теңгенің аралығын құрайды. 
Біз осы орайда Аристон пайдаланатын 
үй мен ыстық су жүйесіне қосылған 
пәтердiң төлемақысын салыстырдық. 
Нәтижесінде, ыстық сумен қамтылған 
үйдің шығыны 5 есеге арзан болатынын 
анықтадық. Жалпы, бүгінде қалада 
орталықтандырылған жылу жүйесіне 
қосылған 804 тұрғын үй бар. Осы 
тұрғын үйлерді ыстық сумен қамту 
үшін жыл басынан бастап құрылыс 
монтаждау жұмыстары басталды. 
Мәселен бүгінде 17 жоба бойынша 186 
көппәтерлі тұрғын үйді ыстық сумен 
жабдықтау үшін Үкімет резервінен 
тиісті қаржы бөлінді. Осы жоба 
бойынша биыл қаламыздағы Шұғыла, 
Сырдария, Сол жағалау, Тәуелсіздік, 

Бейбарыс көшелеріндегі көпқабатты 
тұрғын үйлерге ыстық су жүйесі 
жүргізіледі, - дейді.

Қызылорда қаласы әкімінің міндетін 
атқарушы Ғалымжан Еркебай:

– Қызылорда қаласындағы ең өзекті 
мәселелердің бірі – тұрғындарды ыстық 
сумен қамтамасыз ету. Облыс әкімінің 
арнайы тапсырмасы негізінде бірнеше 
жобалар қарастырылып, ыстық су 
желілерін орнату жұмыстары басталды. 
Қазіргі таңда қаладағы 174 үйді ыстық 
суға қосуға мүмкіндік бар, ал 424 үй 
қаржыландыруды қажет етеді. Осы 
қаржыландыру талап ететін тұрғын 
үйлерді ыстық суға қосу үшін демеушілік 
есебінен 32 жоба әзірленді. Бүгінде қала 
әкімдігі тарапынан арнайы жұмыс тобы 
құрылып, қала тұрғындарына түсіндірме 
жұмыстары жүргізілуде. Көпқабатты 

тұрғын үйлерде тұратын 
тұрғындарды дер кезінде 
ыстық су желілерін 
орнатуға өз рұқсаттарын 
беруге шақырамыз. Бұл 
өз кезегінде жұмысты 
дер кезінде орындауға 
және уақыт үнемдеуге 
ықпал етеді, - деп 
жалғастырды. 

– Ыстық су желілерін 
жүргізу тұрғындар үшін 
өте тиімді болмақ. 
Себебі Аристон 

құрылғысы ұзаққа жарамды құрылғы 
емес. Сонымен қатар электр энергиясы 
мен қаржы үнемділігін реттейді. Бұдан 
бөлек ыстық су желілерін жүргізу арқылы 
көпқабатты тұрғын үйлердегі су қысымы 
жоғарылайды. Осы арқылы ауыз су 
мәселесі оңтайлы шешілмек, - деп 
«Қызылорда су жүйесі» МКК директоры 
Бауыржан Әбідқап парұлы да өз ойын 
айтты.

– Қаладағы көпқабатты тұрғын 
үйлерге ыстық су желілерін жүргізу 
электр энергиясы мен электр 
қондығыларын үнемдеуге және сенімді 
жұмыс жасауға септігін тигізбек. 
Мәселен, қала бойынша электр 
энергиясын тұтыну көлемі 84 МВТ болса, 
ыстық су желісі орнатылғаннан кейін 
14 МВТ-қа дейін жүктеме азаяды, - деп 
Қызылорда электр тарату тораптары 
АҚ басқарма төрағасының орын басары 
Шалқар Рахышев та ыстық судың жарық-
қа кететін қаржыны да үнемдейтінін баса 
айтты. 

Ал «Қызылордажылуэлектрорталығы» 
МКК-нің директорының орынбасары 
Хасанғали Иманғалиев:

– Жылу маусымында барлығына 
ыстық су беріле ме деген сұрақ жиі 
қойылады. Осы орайда қысы-жазы ыстық 
сумен қамтамасыз етілетінін жеткізгім 
келеді,- деп ыстық судың үздіксіз 
берілетіндігіне кейбіреулердің күмәнін 
сейілткісі келді.

Қызылорда қаласының әкімі С.ҚОжАнИЯЗОв:
- Өткен жылдың қазан айында аймаққа арнайы іс-сапармен келген 

Президент Қасым-Жомарт Кемелұлына облыс әкімі ыстық су мәселесін 
осы қала тұрғындарының мұқтажы, сұранысы деп ашық айтып, бұл 
мәселе Президент тарапынан үлкен қолдау тапты. Алдағы екі-үш жыл дың 
көлемінде осы мәселені шешу үшін Президент Үкіметке нақты тап сырмалар 
берді. Үкімет резервінен қажетті қаржы бөлінетін болды. Бүгінде біз жоба-
сметалық құжаттарды дайындап болдық. Жалпы қалада 802 көпқабатты 
тұрғын үй бар. Соның 184-іне орталықтан ыстық су жеткізу мүмкіншілігі 
жоқ. Ол жертөлесі жоқ ескі үйлер, сонымен қоса апаттық жағдайдағы 
тұрған үйлер. Қалған 600-дің үстіндегі үйлердің 195-інде бұған дейін де, қазір 
де ыстық су жіберетін жағдайы бар. 423 үйге 27 млрд.-тай қаржы жұмсап, 
жұмыс жасаймыз. Тағы бір ерекшелігі үй жертөлесіндегі кемшіліктердің 
бәрін ретке келтіріп, ыстық суды апарған кезде кәріз құдығын жөндеп, суын 
жөндеп, басқа да кемшіліктер болып жатса жөндеп кетеміз деген ойдамыз. 
Осы жұмыстардың барлығын бөлінген қаржы есебінен қарастырып 
отырмыз. Ол өте тиімді, өте жақсы болады. Бізде қазір қыстың күні ЖЭО 
жылу беріп тұрған кезде, кейбір көпқабатты тұрғын үйлер тұрғындары 
батареялардағы ыстық суды пайдалануда. Бұл да шығын, әрі шәйнекке су 
ысытсаң газ шығыны да бар. Электр қуатын көп қажет ететін “Аристонға” 
су ысыту да арзан тұрмайды. Ертең құбыр бойымен ыстық су барғанда 
оның шығыны “Аристонға” қарағанда анағұрлым аз. Оның үстіне ыстық су 
үшін тұрғындардың төлейтін төлемі Аристонға қарағанда үш есе арзан. Сол 
себепті барлық жағынан тұрғындарға тиімді болады.

("Әкім сағаты" хабарынан. 15.02.2024 ж.)

Орталықтандырылған ыстық сумен 
қамтудың артықшылықтары:  

- электр энергиясына кететін шығын 3 есеге азаяды.
Ыстық сумен жабдықтауға жеке есептеу аспаптары 

бар тұтынушылар үшін 1 текше метрге – 218 теңге.
1 пәтер айына 1,5 текше метр ыстық су пайдаланса 

327 теңгені құраса, электр су жылытқышқа (Аристон) 
917 теңге шығын кететін болады.

- жыл бойы орталықтандырылған ыстық сумен қамтылады
- электр қуатының жүктемесі төмендейді.
- жаңа электр су жылытқыш алуға кететін артық шығын 

азаяды  (әр 5 жыл сайын).
- таза өжіре мен барлық инженерлік желілердің жаңалануы.

Қызметтерді цифрландыру –
«БЖзқ» ақ қызметіндегі 

маңызды Бағыт  
Халық арасында жүргізілетін ақпараттық-түсіндіру жұмысы 

аясында 2024 жылдың 11 маусымында «БЖЗҚ» АҚ-ның барлық 
филиалдарында онлайн форматта «Цифрлық БЖЗҚ. Қордың 
электрондық қызметтеріндегі жаңашылдықтар» тақырыбында 
«Ашық есік күні» өткізілді. «БЖЗҚ» АҚ өз қызметтерін 
цифрландыруға көп көңіл бөліп, оны маңызды бағыттардың бірі 
деп санайды. Қазіргі кезде қызметтердің жалпы көлемінің 90% 
астамы цифрлық форматта көрсетілуде. Іс-шараға қатысушылар 
бұл жаңалықтың қалай жүзеге асырылып жатқанынан хабардар 
болып, цифрлық сервистердің жаңа мүмкіндіктері туралы білді.

Кездесу барысында Қор мамандары электрондық қызмет 
көрсету мүмкіндіктерін неғұрлым толық пайдалану үшін нені 
білу керектігін де баяндап берді. Шараға қатысушылар Қордың 
цифрландыру тұрғысынан қабылдаған шешімдерінің уақыт, күш 
және қаржыны үнемдеуге мүмкіндік беретінін және барынша 
ыңғайлы екенін атап өтті. 

Бұдан басқа БЖЗҚ қызметкерлері кездесуге келген 
салымшыларға жеке ақыл-кеңес беру жұмыстарын да өткізді. 
Оның барысында кездесуге арқау болған тақырып қана емес, 
жалпы Қазақстанның зейнетақы жүйесіне қатысты мәселелер 
де қозғалды.

Естеріңізге сала кетейік, салымшылар зейнетақы жүйесінің 
мәселелері бойынша мамандар беретін ақыл-кеңесті салым-
шылар БЖЗҚ филиалдарына өздері келіп немесе enpf.kz 
сайтынан, түрлі мессенджерлер мен әлеуметтік желілерден 
онлайн режимінде де ала алады. Мұны қалай жасау керектігі 
туралы іс-шара барысында айтылды. 

Онлайн кездесу үлкен қызығушылық тудырып, қатысушы-
лардың пікірлері бойынша пайдалы және нәтижелі болды.

ҚАнША ҚАРжЫ 
АУДАРЫЛДЫ?

Жүйе іске қосылған 2017 жылдың 1 шілдесінен 2024 
жылдың 1 маусымына дейін Қызылорда облысының 
тұрғындары Әлеуметтік медициналық сақтандыру қорына 76,5 
млрд. теңге аударды, оның 46 млрд. теңгесі жұмыс берушілердің 
аударымдары болса, қалған 30,5 млрд. теңге жеке кәсіпкерлер 
мен азаматтық-құқықтық келісімшарт негізінде еңбек ететін 
тұлғаларға тиесілі, - деп хабарлады «Әлеуметтік медициналық 
сақтандыру қоры» КЕАҚ Қызылорда облысы бойынша 
филиалының директоры Бақыт Исмаханбетов.

Жинақталған қаржы сенімгерлік басқару туралы келісім 
бекітілген Ұлттық банкте сақталады және МӘМС пакеті 
шеңберіндегі қызметтер ақысын төлеуге жұмсалуда. 

«Әлеуметтік медициналық сақтандыру қоры» КЕАҚ 
Қызылорда облысы бойынша филиалдың халықты 

ақпараттандыру және өтініштерді қарау жөніндегі бөлімі

Дүние есігін ашқанда,баланың 
жанынан табылатын ең бірінші 
жан-ол анамыз. Ал,біздерді 
қуанып қарсы алатын-ол әкеміз. 
Біздің дүниеге келуімізге себепші 
болған осы кісілердің қолдауы 
туралы әңгіме қозғасақ.

Бізді өсіретін де,өшіретін 
де ата-анамыз. Әр бала осы 
өмірге өте үлкен құштарлықпен 
келеді. Ал құштарлығымызды 
әрі қарай алып кетуге көмек 
беретін әке мен ана. Бұл сөздер 
тек мен ғана емес,өзімізбен бірге 
жүрген достарымыз,құрбы-
құрдастарымыздың әңгімелерінен 
туып отқан жайы бар. Ата-ананың 
балаға әсері өмірдің әртүрлі 
аспектілерін қамтиды.

Ата-аналар баламен әңгіме дү-
кен құра отырып, сол баланың неге 
қызығатынын, болашақта не мен 
айналысқысы келетінін қазір ден 
бастап білуі қажет. Сол кезде ата-
ана да, бала да өмірдің қиын тұс-
тарынан сүрінбей өтіп кете алады.

Ата-ананың қолдауы балаға 
ең бірінші қажет. Қолдау арқылы 
бала өзінің шарықтау шегіне 
жете алады. Бала-әке мен ананың 
айнасы. Ал айнаның қандай 
болуы сол кісілерге байланысты.

Десе де баланың кей-кезде 
мінезі, қылықтары тек қана 
ата-анасына емес, араласатын 
ортасына да маңызды болып 
келеді. "Сен маған досыңды 
көрсет, мен сенің қандай екеніңді 
айтайын", деген қазақ мақалы 
да бар. Досының қандай екенін 
бала өзі таңдау керек. Екінің бірі 
дос бола бермейтінін ата-анасы 
қазірден бастап құлағына құйса 
жақсы болар еді.

Балаңыздың жақсы жағдайда 
өсуін қаласаңыз, ешкіммен 
салыстырмаңыз, мұқият 
тыңдаңыз, қызығушылығын 
сұраңыз. Бала тәрбиесінде әкенің 
орны бөлек. Қыз бала болсын 
мейлі ұл бала болсын. Әкенің 
бір еркелеткені қандай керемет 
сезім екенін білсеңіздер ғой. Сол 
себепті сіздің балаңыз болса,дәл 
қазір еркелетіңізші. Қалай қуанып 
қалғанын байқайсыз. Бала 
ата-ана тарапынан махаббатқа 
толық бөленуге құқысы бар.
Қазір не ексеңіз,болашақта соны 
оратыныңызды ұмытпаңыз.

Сымбат Иманбай
Қорқыт ата атындағы 

Қызылорда Университетінің
1 курс студенті

Қазақ тілі қазақ халқының жан сезімін 
және рухани байлығын ғасырдан-ғасырға 
жалғастырып келе жатыр. Ал ол сезім мен 
байлыққа қол жеткізіп, кенелу қазақтың тіл 
мәдениетін толық меңгеру арқылы ғана 
мүмкін болмақ. Сонымен қатар тіл дегеніміз 
– ұлттық болмыс пен психология аясындағы 
ең сезімтал әрі нәзік сала. Олай болса, 
мемлекеттік тіл тағдыры қазақ ұлтының да 
тағдыры екені баршаға аян.

Тіл – мемлекеттің табан тірейтін тұғырлы 
темірқазығы. Тіл – ұлттың тірегі. Тіл – өз халқы-
мыздың рухани байлығы, өткені мен бола шағы. 
Заңғар жазушы Мұхтар Әуезовтің «Ұлт болғың 
келсе, бесігіңді түзе» деуі тегін айта салған 
сөз емес. Ол біздің тіл биіктігімізді, ұлттық 
бейнемізді сақтап қана қоймай, оны дамыта 
беруге арнаған көрегендік сөзі деп түсінгеніміз 
жөн. Тіл – тазалықтың, пәктік тің, имандылықтың 
жаршысы. Тіл – тәуел сіздігіміздің қуатты құра-
лы, асыл ой мен парасат белгісі, елдігіміз бен 
бірлігіміздің туы. Еліміз тәуелсіздік алғалы 
бері жүргізіліп келе жатқан тіл саясатының 
арқасында қазіргі таңда тіл туралы оңды қоғам-
дық көзқарас қалыптасып отыр.

 Мемлекеттік тіл мәртебесіне ие қазақ 
тілі бүгінде ұлттық руханиятымыздың өзе-

гіне айналды. Көпұлтты мемлекетте қазақ 
тілінің мемлекеттік тіл мәртебесіне сай 
қызмет етуін қамтамасыз ету – өте күрделі 
мәселе. Осы тұста мемлекеттік тіл саясаты 
дұрыс бағытта жүргізіліп келе жатқанын 
баса айтуға тиіспіз. Үкімет мемлекеттік тіл – 
қазақ тілінің қолданыс аясын кеңейту, оны 
азаматтардың барлығы меңгеруі үшін қажетті 
материалдық-техникалық жағ дайларды 
жасауға көмектесуде. Мем лекеттік тіл шын 
мәнінде ұлттық сая саттың өзегі, діңгегі дейтін 
болсақ, қазақ тіліне басымдық беріп, техника, 
экономика, саясат тіліне айналғаны жөн. 

Иә, айта берсең, қазақ тілі туралы мәселе 
көп. Жаза берсең, таусылмайды... Қай кезде 
болмасын тіл мәселесі – сол тілде сөйлейтін, 
сол тілден сусындаған, ұлттық, ділдік белгісі 
болып саналатын халықтың мәселесі. Әрбір 
халықтың ана тілі бар десек, өз ана тіліміздің 
барша болмысы, тіпті оның әрбір дыбысы 
мен жалғау-жұрнағы әрбір шынайы азаматқа 
танымал, мәдени-әлеуметтік өмірде өзіндік 
мәні бар киелі ұғым. Халқымыздың біртуар 
перзенті Мағжан Жұмабаев: «...Ұлттың ұлт 
болуы үшін бірінші шарт – тілі болуы. Ұлт-
тың тілінің кеми бастауы ұлттың құри бас-
та ғанын көрсетеді. Ұлтқа тілінен қымбат 

ешнәрсе болмасқа тиіс. Бір ұлттың тілінде 
сол ұлттың сыры, тарихы, мінезі айнадай 
көрініп тұрады. Қазақтың тілінде қазақтың 
сары сайран даласы, біресе желсіз түндей 
тымық, біресе құйындай екпінді тарихы, сар 
далада үдере көшкен тұрмысы, асықпайтын, 
саспайтын сабырлы мінезі – бәрі көрініп тұр. 
Қазақтың сары даласы кең, тілі бай. Осы 
күнгі түрік тілдерінің ішінде қазақ тілінен бай, 
оралымды, терең тіл жоқ», – деп тіл жайында 
терең толғанған екен. 

Еліміздің экономикасы мен әл-қуаты 
артып, саяси-әлеуметтік еңсесі көтерілген 
сайын, ұлттық тіл мен ұлттық рухымыздың 
да өскенін, ұлттық мүддемізді екінші қатар-
дағы қосалқы дүниедей болып қалмауын 
қадағалау – бәрімізге парыз. Қазір біз тілдің 
дамуының бүкіл жауапкершілігін өз мойны-
мызға алдық, өзімізден өзіміз талап ететін 
кезеңге жеттік. Қазақ тілі үшін бәріміз де 
қарыздармыз, сондықтан қолымыздан келген 
қамқорлығымыз бен көмегімізді өз тілімізден 
аянып қалмайық, өйткені тіл – біздің ертеңгі 
ұрпақтарымыздың панасы. 

Данияр нағызхан
С.Толыбеков атындағы №3 IT-мектеп 

лицейдің оқушысы

«Айдарлы ауылдық округі әкімінің аппараты» коммуналдық мемлекеттік 
мекемесі конкурс жариялайды:

«Айдарлы ауылдық округі әкімі аппаратының Ғафурдин 
Жанұзақов атындағы ауылдық клубы» коммуналдық мемлекеттік 
қазыналық кәсіпорынның меңгерушісі 

Лауазымдық міндеттері: Шығармашылық, қаржылық-шаруашылық 
қызметін жүзеге асырады және клуб үйі мүлкінің сақталуын қамтамасыз 
етеді. Клуб үйінің жұмыс жоспарын жасайды, белгіленген тәртіпте 
бекітеді және оның орындалуын қамтамасыз етеді. Елді-мекен, сондай-
ақ жақын орналасқан ауыл тұрғындары арасында мәдени-ағартушылық 
жұмысын ұйымдастырады. Көркемөнерпаздар үйірмесінің және басқа да 
бірлестіктердің жұмысын ұйымдастырады. Демалыс кештерін, тақырыптық 
концерттер және басқа да бұқаралық шараларды жүргізеді. Штаттық 
қызметкерлері жоқ қоғамдық клубтардың активіне мәдени-бұқаралық 
шаралар өткізу жөнінде әдістемелік көмек көрсетеді. Жұмыстың озық 
үлгілерін зерттейді, олардың жұмыс тәжірбиесіне енгізуді қамтамасыз 
етеді. Клуб үйінің қызметкерлерін тиімді орналастыру және мақсатты 
пайдалануын қамтамасыз етеді және олардың біліктілігін арттыруға 
мүмкіндік жасайды. Клуб үйінің қызметкерлерінің өндірістік және еңбек 
тәртібін, еңбекті қорғау және қауіпсіздік техникасы ережелерін сақталуын 
қамтамасыз етеді. Кәсіпорын қызметкерлерінің құзыретін белгілейді. 

 Мәдени-бұқаралық жұмыстарын ұйымдастырады. Ақылы қызмет 
көрсетеді. Кәсіпорынды кәсіптік білікті мамандармен қамтамасыз 
ету, олардың білімі мен тәжірибесін тиімді пайдалану және дамытуды 
қамтамасыз ету, моральдық және материалдық ынталандыру шараларын 
қабылдайды. Басқа кәсіпорындармен немесе басқа заңды тұлғалармен 
шарттар, мәмілелер, операциялар жасайды, бұйрық шығарады.Сыбайлас 
жемқорлықпен күресу бойынша жұмысты ұйымдастырады және 
көрсетілген жұмысқа дербес жауап береді. Қазақстан Республикасының 
заңнамасында көзделген өзге де функцияларды жүзеге асырады. 

Білуі тиіс: Қазақстан Республикасының Конституциясын; Бюджет 
кодексін; Еңбек кодексін; Қазақстан Республикасының «Мәдениет 
туралы», «Сыбайлас жемқорлықпен күрес туралы», «Авторлық құқық және 
сабақтас құқықтар туралы» , «Мемлекеттік мүлік туралы», «Мемлекеттік 
сатып алулар туралы» заңдарын, қауіпсіздік және өртке қарсы қауіпсіздік 
техникаларын.

«Біліктілікке қойылатын талаптар: Өнер немесе гуманитарлық 
ғылымдар немесе қызмет көрсету мамандықтар тобы бойынша жоғары 
(немесе жоғары оқу орнынан кейінгі) білім және мамандығы бойынша 
басшылық лауазымдарда 5 жылдан кем емес жұмыс өтілі. 

Арнайы дайындығы немесе біліктілікке қойылатын талаптарда 
белгіленген еңбек стажы жоқ болған жағдайда,мәдениет саласында7 
жылдан кем емес еңбек өтілі бар жоғары немесе арнаулы орта білімі 
барларға рұқсат етіледі.

Конкурс «Мемлекеттік кәсіпорынның басшысын тағайындау және 
аттестаттау, сондай-ақ оның кандидатурасын келісу қағидаларын бекіту 
туралы» Қазақстан Республикасы Ұлттық экономика министрінің 2015 
жылғы 2 ақпандағы № 70 бұйрығына сәйкес өткізіледі.

Конкурсқа қатысуға ниет білдірген тұлға конкурс өткізу туралы 
хабарландыруда көрсетілген мерзімде Комиссияға мынадай құжаттарды 
ұсынады:

1) конкурсқа қатысу туралы өтініш;
2) мемлекеттік және орыс тілдерінде түйіндеме;
3) еркін нысанда жазылған өмірбаян;
4) білімі туралы құжаттардың көшірмелері;
5) еңбек кітапшасының (ол болған кезде) немесе еңбек шартының 

көшірмесі не соңғы жұмыс орнынан жұмысқа қабылданғаны және еңбек 
шартының тоқтатылғаны туралы бұйрықтардың көшірмелері;

6) денсаулығы туралы белгіленген нысандағы анықтама.
7) соттылықтың болуы немесе болмауы туралы анықтама;
Конкурсқа қатысуға ниет білдірген тұлғалардың құжаттарын қабылдау 

бұқаралық ақпарат құралдарында конкурс өткізу туралы хабарландыру 
жарияланған күннен бастап күнтізбелік 15 күн өткеннен кейін аяқталады.

Конкурсқа қатысушы өзінің біліміне, жұмыс стажына, кәсіби даярлық 
деңгейіне қатысты қосымша ақпаратты (біліктілігін арттыру, ғылыми 
дәрежелер мен атақтар беру, ғылыми жарияланымдар, бұрынғы жұмыс 
орнының басшылығынан ұсынымдар туралы құжаттардың көшірмелері 
және т.с.) беруіне болады.

Барлық құжаттар болған, сондай-ақ тұлға осы Қағидалардың 
талаптарына сәйкес келген кезде комиссия құжаттар қабылдау аяқталған 
күннен бастап бес жұмыс күні ішінде құжаттар тапсырған тұлғаны 
конкурсқа қатысуға жіберу туралы шешім қабылдайды.

Конкурсқа қатысуға жіберілген тұлғалардың тізімі бекітілгеннен кейін 
комиссия конкурсқа қатысушылар ұсынған құжаттарды зерделейді және 
күнтізбелік он күн ішінде конкурсқа қатысушылармен әңгімелесу өткізеді.

Конкурсқа қатысу үшін құжаттар аталмыш хабарландыру соңғы 
жарияланған мерзімнен бастап күнтізбелік 15 (он бес) күн аралығында 
мына мекен-жай бойынша қабылданады: индекс 120601, Қызылорда 
облысы, Сырдария ауданы, Айдарлы ауылы, Мұхтар Әуезов көшесі № 25 үй, 
«Айдарлы ауылдық округі әкімінің аппараты»  коммуналдық мемлекеттік 
мекемесі. Анықтама телефондары: 8 (7242) 21-97-58.

Азаматтар конкурсқа қатысу шығындарын (әңгімелесу өтетін жерге 
келу және қайту, тұратын жер жалдау, байланыс қызметінің барлық түрлерін 
пайдалану) өздерінің жеке қаражаттары есебінен жүргізеді.

«Айдарлы ауылдық округі әкімінің аппараты» КММ

Коммунальное государственное учреждение «Аппарат акима 
сельского  округа Айдарлы» объявляет конкурс на занятие вакантной 
должности.

Руководитель коммунальное государственное казенное пред-
приятие  «Сельский клуб имени Гафурдина Жанузакова Аппарата 
акима сельского округа Айдарлы» 

Должностные обязанности:
руководит деятельностью культурно-досуговой организации; 

организует осуществление творческой, методической, культур но-
просветительской работы, работу по борьбе с коррупцией; обес-
печивает подготовку и проведение смотров и фестивалей, конкурсов 
народного творчества, семинаров руководителей художественной 
самодеятельности; осуществляет деятельность художественных 
само деятельных коллективов; осуществляет финансово-хозяй-
ствен ную деятельность и обеспечивает сохранность имущества 
клуба; привлекает квалифицированных специалистов для разработ-
ки методических пособий, сценариев, создания репертуара, рецен-
зирования этих материалов и оказания творческой помощи коллек-
тивам художественной самодеятельности; создает условия для 
повы шения квалификации, поощряет, стимулирует творческую 
инициaтивy работников; Определяет компетентность работниками 
пред приятия; контролирует соблюдение работниками организации 
произ водственной и трудовой дисциплины, требований по безопас-
ности и охране труда, требований противопожарной безопасности. 
Выполняет иные функции, предусмотренные законодательством 
Республики Казахстан.

Должен знать: Конституцию Республики Казахстан, Закон 
Республики Казахстан«О культуре», Бюджетный кодекс Республики 
Казахстан, Кодекс Республики Казахстан «Об административных 
правонарушениях», Трудовой кодекс Республики Казахстан, «О 
государственном имуществе», «О противодействии коррупции», 
правила техники безопасности и противопожарной защиты.

Требования к квалификации:
1) Высшее (или послевузовское) образование по группам 

специальностей искусство или гуманитарные науки или услуги и 
стаж работы на руководящих должностях по специальности не 
менее 5 лет.

2) Допускаются лица, при отсутствии специальной подготовки или 
опыта работы, указанных в квалификационных требованиях,имеющие 
высшее или среднее специальное образование со стажем работы в 
сфере культуры не менее 7 лет.  

Конкурс проводится на основе Приказа Министра национальной 
экономики Республики Казакстан от 2 февраля 2015 года № 70 
«Об утверждении Правил назначения и проведения аттестации 
руководителя государственного предприятия, а также соглосования 
его кандидатуры».

Лицо, изьявившее желание принять участие в конкурсе, пред-
ставляет в сроки, указанные в обьявлении о проведении конкурса, 
Комиссии следующие документы:

1) Заявление об участии в конкурсе;
2) Резюме на государственном и русском языках;
3) Автобиографию, изложенную в произвольной форме;
4) Копии документов об образовании;
5) Копию трудовой книжки (при ее наличии) или трудового 

договора,  либо выписки из приказов о приеме и прекращении трудо-
вого договора с последного места работы;

6) Справку о состоянии здоровья по установленной форме;
7)  справка об отсутствии судимости.
Прием документов от лиц, желающих участвовать в конкурсе, 

заканчивается по истечении 15 календарных дней с даты публикации 
объявления о конкурсе в СМИ.

Участник конкурса может представить дополнительную инфор-
мацию, касающуюся его образования, стажа работы, уровня про-
фис сиональной подготовки (копии документов о  повышении 
квалификации, присвоении квалификации, присвоении ученых 
степении и званий, научных публикациях, а также рекомендации от 
руководства с предыдущего места работы и.т.п.) 

При наличии всех документов, а также соответствии лица 
требованиям настоящих Правил комиссия принимает решение о 
допуске подавшего документы лица к участию в конкурсе в течение 
пяти рабочих дней со дня окончания приема документов.

После утверждения списка лиц, допущенных к участию в конкурсе, 
комиссия изучает представленные  участниками конкурса документы 
и проводит собеседование  с участниками конкурса в течение десяти 
календарных дней.

Необходимые для участника в конкурсе документы должны 
быть представлены в течение 15 (пятнадцать) календарных дней 
со дня последней публикации обьяления о проведении конкурса 
в КГУ  «Аппарат акима сельского округа Айдарлы» по адресу 
Кызылординская область, Сырдарьинский район, село Айдарлы, 
улица Мухтар Ауезова № 25. Индекс 120601

Телефон для справок: 8(7242) 21-97-58; Лицу, занявшему данную 
вакантную  должность, подьемные расходы не оплачиваются, жилье 
и льготы не предоставляются.

КГУ  «Аппарат акима сельского округа Айдарлы»

МұРАнЫ МұРА ЕТТІ
Арал аудандық сотында азамат Е-ның мұраны қабылдау үшін 

белгіленген мерзімді қалпына келтіру туралы арызы бойынша 
азаматтық іс қаралды. Арызында келтірілген уәждерге қарағанда, 
арыз берушінің 2007 жылы қайтыс болған анасынан тұрғын үй мен 
жер телімі қалған. Мұраны қабылдау мерзімін өткізіп алуы себепті, 
оған нотариустың қаулысымен нотариалдық іс-әрекеттер жүргізуден 
бас тартылған. Мұраны қабылдау мерзімін өткізіп алу себебіне 
дәлелді уәждерін келтіріп, оны қалпына келтіруді сұраған.

Қазақстан Республикасының Азаматтық Кодексінің 1072-3 бабына 
сәйкес, егер мұрагер мұраны қабылдау үшiн белгiленген мерзiмдi 
дәлелдi себептер бойынша өткiзiп алған болса және мұраны қабылдау 
үшiн белгiленген мерзiмдi өткiзiп алған мұрагер бұл мерзiмдi өткiзу 
себептерi жойылғаннан кейiн алты айдың iшiнде сотқа жүгiнген 
жағдайда осы мерзiмдi өткiзiп алған мұрагердiң өтiнiшi бойынша сот 
бұл мерзiмдi қалпына келтiре алады және мұрагер мұраны қабылдады 
деп тани алады делінген.

Осыған орай сот шешімімен Е-ның арызы қанағаттандырылып, 
өткізіп алған мұраны қабылдау мерзімі қалпына келтірілді.

Арал аудандық соты

КОнКУРС жАРИЯЛАйДЫ обьявляет конкурс

АтА-АнАның бАлАғА әсері

Тілдің Тірегі-өзіміз

Президент Әкімшілігінің басшысы 
Айбек Дәдебайдың төрағалығымен 
өткен мәжілістің күн тәртібінде өртке 
қауіпті кезеңге дайындық, «Таза 
Қазақстан» республикалық акциясын 
және «Жайлы мектеп» ұлттық жобасын 
іске асыру барысы талқыланды.

Одан кейінгі арнайы мәжілісте 
облыс әкімі Нұрлыбек Нәлібаев 
аталған мәселелер бойынша жауапты 
басшыларға бірқатар тапсырма берді. 

– «Қызылорда облысының мемле-
кеттік орман қоры жерлерінде өртке 
қауіпті кезең 20 наурыздан басталды. 
Қала және аудан әкімдері облыстық 
төтенше жағдайлар департаментінің 
аумақтық бөлімдерімен бірлесіп, 
өрт қауіпсіздігін сақтау туралы 
түсін дірме жұмыстарын тұрақты 
жүргі зіңіздер. Өрттің алдын алу 
шара ларын қатаң бақылауда ұста-
ңыздар. Облыстық төтенше жағ дай-

лар департаменті қоғамдық даму 
басқармасымен бірлесіп, бұқа ра-
лық ақпарат құралдарындағы және 
әлеуметтік желілердегі ақпараттан-
дыру жұмыстарына жете мән беріңіз-
дер», – деп тапсырды аймақ басшысы.

Облыс аумағында өрт оқиғаларының 
алдын алу бағытында кешенді 
профилактикалық жұмыс жүргізілуде. 
Осы жылдың 29 ақпанында «Қызылорда 
облысы аумағында орман және дала 
өрттерінің алдын алу, жою жөніндегі 
іс-шаралар жоспары» бекітілді. Орман 
шаруашылығы мекемелерінде 13 өрт 
сөндіру автокөлігі мен 65 өрт сөндіруші 
тұрақты қызмет атқарады.

Материалдық-техникалық базаны 
нығайтуға 2022 жылдан бері 1 млрд. 
544 млн теңге бөлінді. Өртке қауіп-
ті маусымға 18,2 тонна жанар-жағар-
май қоры дайындалып, 15 қада ға-
лау мұнарасында тұрақты кезекші-

лік ұйымдастырылған. Орман қоры 
жерлерінде 527 шақырым өрт жолақ-
тары жаңартылып, 5 918 шақы рым 
ескі жолақтар қалпына келтірілуде. 
Сонымен қатар, 61 аншлаг пен панно 
орналастырылды.

Облыста мемлекеттік орман қоры 
жерінің жалпы көлемі 7 млн. гектар, 
оның 3,8 млн. гектары – орманды 
алқаптар.

Облыс әкімі күн тәртібіндегі екінші 
мәселеге тоқталып, «Таза Қазақстан» 
республикалық экологиялық акциясы 
жыл соңына дейін жалғасатынын айтты. 

– «Мемлекет басшысының тапсыр-
масына сәйкес елімізде сәуір айынан 
«Таза Қазақстан» республикалық эко-
логиялық акциясы бастау алды. Бұл 
іс-шараның негізгі мақсаты – жай ғана 
маусымдық акция өткізу емес, халық 
санасында экологиялық мәдениетті, 
тазалыққа, ең бастысы, тәртіпке деген 

жауапкершілікті арттыру. 
Экологиялық акция жыл соңына 

дейін жалғасады. Облыстық іс-шаралар 
жоспары бекітілуде. Ел Президенті 
айтқандай «Таза Қазақстан» «бүгін 
шығып, ертең ұмытып кететін бірреттік 
науқан емес, туған жерімізді үнемі 
таза ұстауымыз керек». Қызылорда 
қаласы және аудан әкімдері, өз аумақ-
тарыңыздағы көше-жол желісінде, аула-
ларда, жасыл желек аймақтарында, 
ғимараттар қасбетінде тазалық шара-
ларының сапалы жүргізілуін қадаға-
лаңыздар. Облыстық басқарма бас шы-
лары, салаларыңызға қатысты нысан-
дарда тазалық, абаттандыру, көркейту 
жұмыстарының тұрақты жүргізілуіне жеке 
жауаптысыздар», – деді аймақ басшысы.

Облыстық кәсіпкерлік және өнеркәсіп 
басқармасына Қызылорда қаласы, 
аудан әкімдерімен бірлесіп, шағын және 
орта бизнес субъектілерінің, халық 

көп шоғырланатын сауда базарла-
ры ның тазалығын тұрақты бақылау 
тапсырылды.

Нұрлыбек Машбекұлы барлық жұ-
мыс бекітілген іс-шараға сәйкес, дер 
кезінде, сапалы жүргізілуі керектігін атап 
өтіп, экологиялық акцияны жергілікті 
және республикалық бұқаралық ақпа рат 
құралдарында, әлеуметтік желі лерде 
кеңінен ақпараттандыруды міндеттеді.

Мұнан бөлек жиында «Жайлы 
мектеп» ұлттық жобасын іске асыру 
барысы талқыланды. Аймақ басшысы 
қала, аудан әкімдеріне жоспарланған 
жұмыстың мерзімінде, сапалы орын-
далуын қадағалауды тапсырды. Айта 
кетейік, ұлттық жоба аясында облыста 
12 300 орынға арналған 21 мектеп 
салынады. Өткен жылы 6900 орындық 
10 мектептің құрылысы басталса, биыл 
5400 орындық 11 мектеп құрылысы 
жүргізілмек.

“Үлгілі елді мекенді
Үлгі ете АлАмыз бА?”

Өткен жылдың қорытындысымен «Үлгілі елді мекен» байқауының жеңімпазы атанған 
Сырдария ауданы “Бесарық” ауылына облыс әкімі Нұрлыбек Нәлібаев жұмыс сапарымен 
барып әлеуметтік-экономикалық дамуымен танысты.

Қазір бірқатар игі жобалар жүзеге асуда. Жалпы құны 389,2 млн. теңге тұратын 
Спорт кешенінің құрылысы 2022 жылы басталды. Ауыл халқының спортпен тұрақты 
шұғылдануына оңтайлы мүмкіндік жасайтын нысан құрылысын «SCS Инжиниринг» 
ЖШС салуда. Бүгінде ішкі жұмыстары жүргізіліп, спорттық құрылғылар орнатылуда. 
Нысан биыл пайдалануға берілмек.

Аймақ басшысы аудан әкімі Берік Сәрменбаевқа ауылда салынатын әлеуметтік 
нысандардың құрылыс сапасын мұқият қадағалауды және тазалық, абаттандыру, 
көгалдандыру жұмыстарын күнделікті бақылауды тапсырды.

Жыл басында Сырдария ауданының бюджеті 10,3 млрд. теңге болып бекітілсе, 4 айдың 
қорытындысымен 11,6 млрд. теңгені құрады. Бюджеттің 65 пайызы әлеуметтік және 
инфрақұрылым салаларын дамытуға бағытталды. Жыл басынан қаңтар-сәуір айларында 
ауданның өнеркәсіп орындары 30,8 млрд. теңгенің өнімін өндірді, бұл 2023 жылдың осы 
кезеңімен салыстырғанда 160 пайызды құраған. Негізгі капиталға 20 млрд. теңге инвестиция 
тартылды, бұл өткен жылдың тиісті кезеңімен салыстырғанда 123,7 пайыз болды. 

Аймақ басшысы Нұрлыбек 
Нәлібаевтың төрағалығымен 
облыс әкімдігі жанындағы құқық 
бұзушылық профилактикасы жөніндегі 
ведомствоаралық комиссия отырысы өтті. 
Онда тұрмыстық зорлық-зомбылықтың 
алдын алуда атқарылған жұмыстар 
мен қаржы пирамидаларына қатысты 
мәселелер қаралды. Жиынға жауапты 
мекеме, ұйым басшылары қатысып, аудан 
әкімдері селекторлық байланыс арқылы 
қосылды.

Облыс әкімі әйелдер мен балалардың 
құқығын қорғау мемлекеттік саясаттың 
басым бағыты екенін, бұл күрделі мәселе 
жауапкершілікті талап ететінін атап өтті.

– «Мемлекет басшысы өткен жылғы 
Жолдауында тұрмыстық зорлық-
зомбылық үшін жауапкершілікті 
күшейтуді тапсырған еді. Таяуда ғана 
Президент «Әйелдердің құқықтары мен 
балалардың қауіпсіздігін қамтамасыз 
ету туралы» заңға қол қойды. 
Тұрмыстық зорлық-зомбылықтың 
қылмыс деп танылуы, балаларға 
қатысты зорлық-зомбылықтың барлық 
түрлері үшін жазаның күшейтілуі және 
отбасындағы зорлық-зомбылықтың 
алдын алуға арналған түрлі 
шаралардың белгіленуі заңның негізгі 
жаңашылдығы деп айтуға болады. 
Бұл мәселемен тікелей айналысатын 
арнайы құрылым жұмысын 
бастады. Полиция органдарында 
мамандандырылған бөлімше құрылып, 
жұмыс атқаруда. Тек анықтаумен 
шектелмей, арнайы ашылған 
орталықтар және мүдделі органдармен 
бірлесіп, нақты шараларды қолға 
алу қажет. Бірінші кезекте тез нәтиже 
беретін әрі халыққа аса қажетті 
жобаларды қолға алу керек», - деді 
Нұрлыбек Машбекұлы.

Тұрмыстық қарым-қатынастағы 
құқық бұзушылықтың алдын алу, 
зардап шеккен әйелдер мен олардың 
отбасыларына қолдау көрсету бағытында 
атқарылған шаралар туралы департамент 
бастығының бірінші орынбасары Ермахан 
Абдраманов, облыстық жұмыспен қамтуды 
үйлестіру және әлеуметтік бағдарламалар 

басқармасының басшысы Ғабит Жаңабаев 
баяндама жасады. 

Аймақ басшысы тұрмыстық зорлық- 
зомбылыққа бейім отбасылармен арнайы 
мамандарды тартып, профилактикалық 
шаралар жүргізуді тапсырды. Зардап 
шеккен отбасыларға тұрақты мониторинг 
жүргізіп, әлеуметтік тұрғыдан 
бейімделуіне қосымша шаралар қабылдау 
үшін нақты ұсыныстар әзірлеу міндеті 
қойылды.

Қаржы пирамидасы мен қаржылық 
алаяқтықтың алдын алу бағытында 
атқарылған шаралар туралы департамент 
басшысының міндетін атқарушы Арман 
Джанадилов баяндады. 

Аймақ басшысы қаржылық 
алаяқтықтың алдын алу және тұрмыстық 
жанжалдарды азайтуға азаматтық қоғам 
институттары мен қоғамды тартудың 
маңызын айтты. Сол арқылы жастардың 
құқықтық сауаттылығы артып, қауіпті 
кеселге қарсы дүниетанымы қалыптасады. 
Облыс басшысы құзырлы мекеме 
басшыларына көлеңкелі экономикаға 
қарсы іс-қимылды күшейту, қаржы 
пирамидалары белгілерін алдын ала 
анықтау жұмыстарын жандандыруды 
ескертті. «Қаржылық сауаттылық және 
қаржылық қауіпсіздік негіздері» аясында 
Қызылорда қаласы және аудан әкімдері, 
тиісті салалық басқармалар бірлесіп, 
кешенді іс-шара қабылдауы тиіс.

Комиссия отырысында күн тәртібінен 
бөлек басқа да өзекті мәселелер қаралды. 
Жаз айларында тұрғындар қауіпсіздігін 
қамтамасыз ету үшін бұқаралық ақпарат 
құралдары мен әлеуметтік желілер арқылы 
профилактикалық сипаттағы 6 арнайы 
әлеуметтік ролик жасау тапсырылды. 
Олар вандализм, лудомания, есірткі қыл-
мыстары, балалардың терезеден құлап 
кетуі, белгіленбеген орындарда шомылу, 
интернет-алаяқтық пен кәмелет ке толма-
ғандарға жыныстық қол сұғушы лықтың 
алдын алу тақырыптарын қамтуы тиіс. 

Облыс әкімі жиынды қорытындылай 
келе, қаралған мәселелер бойынша 
жауапкершілікті күшейтіп, көзделген 
міндетті мүлтіксіз орындау қажеттігін 
қатаң ескертті. 

Облыс әкімі Нұрлыбек Нәлібаев 
тағы да Қызылорда қаласындағы 
құры лыс нысандарын аралап, жұмыс 
барысымен танысты. Алдымен “Қорқыт 
Ата” халықаралық әуежайының жаңа 
терминалына барды. Жаңа терминал 
салуды “Болат Өтемұратов қоры” 
қаржы ландырған. Жұмыстар өткен 
жылдың ақпанында басталды.

5 маусым күні Қызылорда облы-
сының жолаушылар көлігі және авто-
мо биль жолдары басқармасы мен 
терми налдың тапсырыс берушісі 
«Accent Development Solutions» 
ЖШС арасында қабылдау-беру актісі 
жасалып, қол қойылды. 

Жергілікті бюджеттен 4,3 млрд. 
теңге қаржы бөлініп, әуежайдың сырт-
қы инженерлік-коммуникациялық ин -
фра құрылымы (су, кәріз, электр және 
байланыс, интернет желілері, бу 
қазандығы мен КНС) жеткізілді. Бүгін-
де «Сәт-Сервис» ЖШС әуежай ау-
мағын абаттандыруды, сыртқы кәріз 
желісін жүргізуді аяқтады, орындықтар 
орнатылды, асфальт жабыны және тас 
төселді. Ағаш егу және көгалдандыру 
жұмыстары жалғасуда. «Иман» ЖШС 
480 метрлік төрт жолақты автокөлік 
жолының екі қабат асфальт жабынын 
және тас (брусчатка) төседі. Жарық 
шамдары орнатылып, көгалдандыру 
қарқын алған. Бұл жұмыстар маусым 
айының ортасында толық аяқталатын 

болады. Жаңа терминал халықаралық 
стандартқа сай. Жолаушыларға қыз-
мет көрсету үшін барлық жағдай 
қарастырылған.

Аймақ басшысы қаланың әуе қақ-
пасының тазалығы мен көркемдігіне 
баса назар аударуды, барлық жұмысты 
сапалы әрі уақытылы жүргізуді тап сырды.

Әрі қарай Нұрлыбек Машбекұлы сол 

жағалаудағы нысандардың құрылыс 
барысын көрді. Бұл аумақта мектеп, 
Оқушылар үйі, теннис орталығы секіл-
ді бірқатар нысан бой көтереді. Айта 
кетейік, «Жайлы мектеп» ұлттық жоба-
сы аясында облыста 12 300 орынға 
арналған 21 мектеп салу жоспарланған. 
Былтыр 6900 орындық 10 мектептің 
құрылысы басталса, биыл 5400 орын-

дық 11 мектеп құрылысы қолға алынады 
деп күтілуде. Бұдан бөлек қалада 
300 орындық жатақханасы бар 400 
орындық физика-математика мектеп-
интернатының құрылысы қарқынды 
жүргізілуде.

350 орынға арналған заманауи 
үлгі дегі Оқушылар сарайы 
жуырда салына бастады. Нысан 

«ҚазГерМұнай» ком -
па ниясының демеу-
шілігімен салы нуда. 
Сондай-ақ, Сыр да-
рияның сол жаға-
лауын да үстел тен-
нисі орталы ғының, 
орталық ста дионның 
құрылысы басталды.

Сәуір айында 
«Саутс Ойл» компа-
ния сының демеуші-
лігімен 650 орындық 
заманауи үлгідегі 
музы калық колледж 
ғимаратының іргета-
сы қаланды. Үш қа-
бат ты ғимарат құры -
лысы тамыз айын  да 
аяқталады деп 
жоспарлануда. Жо-
ба ның жалпы құны 
4,8 млрд тең ге, бас 
мердігер – «Интег-
рострой» ЖШС.

Қан орталығының 
құрылысы бітуге 

жақын, нысан жуырда пайдалануға 
беріледі. Орталық жылына 5000-10000 
адамға қызмет көрсетеді. 

Аймақ басшысы қала әкімі Серік 
Қожа ниязов пен жауап ты басқарма 
басшы ла рына барлық нысандағы құры-
лыс жұмыстарының сапасын тұрақты 
қада ғалауды тап сырды.

ҚАЛА ӘКІМІнЕ
ҚАТАң ТАПСЫРДЫ

Облыс әкімі Нұрлыбек Нәлібаевтың төрағалығымен өткен 
мәжілісте Қызылорда қаласын дамытудың негізгі мәселелері 
қаралды. Атап айтқанда, қаланы абаттандыру, тазалық, 
көркейту, үйлердің қасбетін ретке келтіру, «Таза Қазақстан» 
акциясының жүзеге асырылуы, құрылыс және жол құрылысы 
мәселелері талқыланды.

Аймақ басшысы нысандардың құрылыс сапасын жіті 
қадағалауды тапсырды. Абаттандыру, көгалдандыру барысына 
тоқталып, қала әкімі Серік Қожаниязовқа бірқатар тапсырма 
жүктеді. Әсіресе, жол қозғалысы қауіпсіздігін қамтамасыз ету, 
қоғамдық көліктер жарысын болдырмау, интервалды қатаң 
сақтау қажеттігі ескертілді. Абай даңғылының Мұратбаев 
көшесінен облыстық медицина орталығына дейінгі бөлігіндегі 
жолдың екі бетіне газон төсеу керек. Сондай-ақ, жиында 
аудан, облысаралық қоғамдық көліктерді және жеке таксилер 
тұрағын жаңа автовокзалға көшіру жайы талқыланды. 
Шаһардың сыртқы келбетін жақсарту үшін теміржол вокзалы 
аумағын абаттандыру, сол маңдағы көпқабатты тұрғын 
үйлердің сыртын бояу жұмыстары жоспарлануда. Облыс 
орталығында құрылысы басталған 19 көпқабатты тұрғын үй 
маңын абаттандыруды, 25 ойын-сауық және спорт алаңының 
құрылысын 1 шілдеге дейін толық аяқтау қажет. Сонымен 
қатар Яссауи көшесіндегі 4 тұрғын үйдің қасбетін әрлеуді 1 
шілдеге дейін бітіру тапсырылды.

Аймақ басшысы тұрғындар қауіпсіздігіне ерекше тоқталып, 
қаланың кейбір көшелерінде құдық беттері ашық тұрғаны 
анықталғанын ескертті. 10 маусымға дейін құдық беттерін 
толық жабу, “Қызылорда су жүйесі” мекемесі қызметкерлерінің 
жалақы қарызын өтеу жөнінде тапсырма берді. Мұнан 
бөлек маусым айының бірінші онкүндігінде орталық алаңды 
абаттандыру жұмыстары да соңына жетуі тиіс. Ал, Яссауи 
көшесін абаттандыру жұмыстарын 1 тамызға дейін аяқтау 
қажет.

Жалақы мерзімінде 
ТӨЛЕнЕДІ МЕ?

Облыс әкімі Нұрлыбек Нәлібаевтың төрағалығымен 
өткен мәжілісте ауыл шаруашылығы жерлерін 
пайдалану, кәсіпорындардағы еңбек жағдайы, 
халықтың әлеуметтік жағынан осал топтарын және өңір 
жастарын қолдау мәселелері талқыланды.

Күн тәртібіндегі бірінші мәселе бойынша 
облыстық ауыл шаруашылығы және жер қатынастары 
басқармасының басшысы Талғат Дүйсебаев баяндады. 
Аймақ басшысы жауапты тұлғаларға саладағы өзекті 
мәселелерді бақылауда ұстау, шаруа қожалықтарымен 
тиімді кері байланыс орнату қажеттігін атап өтті.

Еңбек қатынастары саласындағы жағдай бойынша 
облыстық бақылау жөніндегі басқармасының басшысы 
Ғанижан Қалиев баяндама жасады. Нұрлыбек 
Машбекұлы кәсіпорындар қызметкерлеріне жалақының 
мерзімінде төленуі тиіс екендігін атап өтіп, Қызылорда 
қаласы мен аудан әкімдеріне өз аумақтарындағы 
ахуалды үнемі бақылауда ұстауды тапсырды.

Мұнан бөлек жиында халықтың әлеуметтік жағынан 
осал топтарының жағдайы қаралды. Атқарылған 
жұмыстар мен алдағы қабылданатын шаралар туралы 
облыстық жұмыспен қамтуды үйлестіру және әлеуметтік 
бағдарламалар басқармасының басшысы Ғабит 
Жаңабаев баяндады. Сондай-ақ, облыстық қоғамдық 
даму басқармасының басшысы Алмасбек Есмаханов 
жастар арасындағы ахуалға және NEET санатындағы 
жастарға бағытталған жұмыстарға тоқталды.

Жиын қорытындысы бойынша аймақ басшысы 
әрбір мәселе бойынша жан-жақты талдау жүргізіліп, 
тиімді әдістерді пайдалану, қажет болған жағдайда 
өзге өңірлердің оң тәжірибелерін енгізу мүмкіндіктерін 
қарастыру керек екендігін атап өтіп, жауапты мекеме 
басшыларына тиісті тапсырмалар берді. 

қадағаламаса, іс бітеді ме? тұрмыстық зорлық-
зомБылық азайсын деп...

Өрттің алдын аламыз, тазалықты сақтаймыз

- нейрохирургиялық бөлімнің 
жұмыс күні қалай өтеді?

- Біздің бөлім 25 орынға 
лайықталған. Жыл сайын мыңдаған 
адам емделеді. Оның шамамен 600-
іне ота жасалады. Атап айтқанда, 
мидың, жұлынның қатерлі ісігін жою 
бойынша микрохирургиялық және 
тағы басқа хирургиялық араласулар. 
Күрделі ота жасау қажет болған 
жағдайда біздің мамандар аудандарға 
шығады. Егер пациент жол жүруге 
жараса, оны санавиациямен 
облыстық медициналық орталыққа 
алдырамыз. Биыл Қызылорда облысы 
бойынша нейрохирургиялық оталар 
жасау үшін міндетті әлеуметтік 
медициналық сақтандыру қорынан 
178 млн. теңге бөлінді. 

Астанадағы Ұлттық 
нейрохирургия орталығымен, 
ҚР Президенті іс басқармасы 
Медициналық орталығы 
ауруханасымен, Қарағанды 
қаласындағы облыстық медицина 
орталығымен, Алматыдағы №7 
қалалық клиникалық ауруханамен 
тығыз байланыстамыз. Абай 
Пірманұлы, Қанат Набдинов, Әнуар 
Қосбармақов секілді мамандарымыз 
аталған медициналық ұйымдарда 
біліктіліктерін жетілдіруде. Ондағы 
әріптестерімен бірге күрделі оталар 

жасауға қатысып жүр. 
- Ауыл тұрғындарына көбіне 

ота жергілікті ауруханаларда 
жасалатын шығар?

- Әрине. Мысалы, Қазалы 
көп са лалы орталық аудандық 
ауруханасында аниограф 
аппараты бар. Мамандар соның 
көмегімен тамырдың патологиялық 
бөлігін анықтап, хирургиялық 
араласу мүмкін дігін және оның 
көлемін бағалай алады. Одан 
бөлек Арал, Қазалы, Қармақшы, 
Шиелі, Жаңақорған аудандық 
ауруханаларында компью терлік 
томографтар бар. Егер бұрын сүйек-
ми жарақатының диагностикасын 
рентген аппаратымен жүргізсе, 
қазіргі күні жүйке тіні құрылымындағы 
болар-болмас өзгерістің өзін 
компьютерлік томографтың көмегімен 
анықтауға болады. 

Жоғары технологиялы 

медициналық құрал-жабдықпен 
қамтамасыз ету міндетті әлеуметтік 
медициналық сақтандыру аясында 
қаржыландыру көлемінің өсуіне 
байланысты мүмкін болғанын айтуға 
тиіспіз. 

- Адамның миы – өте ғажайып 
жаратылыс. Онымен жұмыс істеу 
де оңай емес. Ота жасау кезінде не 
нәрсеге мән бересіз?

- Нейрохирургия – медицинаның 
ең қиын бағыттарының бірі. Адамның 
миымен, жүйкесімен, жіңішке 
тамырларымен жұмыс істейсің. Бір-
екі милиметрге қиыс кетсең, науқас 
сал болып қалуы мүмкін. Отаның сәтті 
шығуы үшін бар күшімізді саламыз. 
Пациент отадан кейін ойлай, сөйлей, 
жүре және өмірге қуана білуі керек. 

- Пациенттерде мидағы ісіктер 
қаншалықты жиі анықталады?

- Жылына орта есеппен мидағы 
қатерлі ісікті алып тастау үшін 100-

ге жуық ота жасаймыз. Жақында, 
мысалы, 38 жастағы әйелге осындай 
ем-шара жүргізілді. Өзі сүт бездерінің 
ісігімен диспансерлік есепте тұрады. 
Алғашында мидың қатерлі ісігінің 
белгілері байқалмаған. Басы қатты 
ауырғасын ғана облыстық ауруханаға 
жеткізілді. Отадан кейін пациенттің 
жағдайы тұрақталды.

- Израиль немесе Германияда 
осындай оталарды жасату үшін 
қаржы жинау науқаны туралы 
естігенде осыны өзімізде МӘМС 
аясында тегін жасауға болатыны 
туралы ой келмей ме?

- МӘМС тұрғындар үшін тиімді. 
Неге? Мысалы, Израильде мидың 
қатерлі ісігін алып тастауға 30 мың 
доллар керек. Ал бұл ота Қазақстанда 
5 млн. теңге тұрады. Израильде 
омыртқа жотасының ісігіне ота жасату 
күрделілігіне қарамастан 25-30 мың 

доллардан кем емес. Біздің елде 
– 2,5 млн. теңге. МӘМС аясында 
сақтандырылған пациенттерге 
мұндай ота, лабороториялық, 
диагностикалық зерттеу тегін 
жүргізіледі. 

- Инсульт жасарып барады, 
неге?

- Бұрын инсультқа негізінен 60 
жастан асқан кісілер ұшыраса, қазір 
30-40 жас аралығындағы адамдардың 
өзін мазалайды. Ол көбіне тұқым 
қуалайды. Егер ата-анасының бірінде 
жоғары артериалды қан қысымы, қант 
диабеті болса, балаларында да осы 
жағдайлар қайталанады. Сондықтан 
тұрақты түрде скринингтен, 
профилактикалық тексерістен өтіп 
тұру керек. 

- Инсульттің алғашқы белгілері 
қандай?

- Олар – бастың қатты ауыруы, 
құсу, көру қабілетінің, жүрістің 

нашар лауы, дененің бір жақ бөлігінің 
жансыз дануы. «Алтын сағат» деген 
ұғым бар. Алғашқы белгілерін 
байқаған бойда жедел сапалы 
медициналық көмек көрсету қажет. 
Пациентті тром боэкстрациядан 
(тамырдан тромбты механикалық 
үзу) немесе ангиографиядан өткізу 
керек. Бұл инсульттің асқынуына жол 
бермей, мүгедек болып қалу қаупін 
азайтады. 

Тағы айтатын нәрсе, пациенттің 
туыстары мен жақындарына кез 
келген жағдайға дайын болуды 
ескерту керек. Өйткені науқастың 
жанынан әрдайым сол кісілер 
табылатын болғасын аталған аурудың 
асқынбауына көмектесе алады. 

- Әңгімеңізге рахмет! Көптің 
алғысына бөленіп жүре беріңіздер! 

Сұхбатты жүргізген
Айгүл АХАнОвА 

5 миллион теңгенiң 
отасы тегін жасалады

Мидың, жұлынның 
қатерлі ісігін жою отасы 

Қызылорда облысында да 
сәтті жүзеге асырылуда. 
Оған белгілі нейрохирург, 
жоғары санатты дәрігер, 

ҚР денсаулық сақтау 
ісінің үздігі, облыстық 

көпбейінді аурухананың 
нейрохирургия бөлімінің 
меңгерушісі Шынжырбай 

Оразмаханұлы зор үлес 
қосып келеді. 

«Нейрохирургтар 
күрделі оталарды қалай 
жасап, әрбір пациенттің 
өмірі үшін қалай күресіп 

жүр?» деген сауалға 
дәрігермен сұхбат 

барысында жауап іздедік. 

Қызылорда облысында Мемлекеттік тіркелімнің 
жергілікті және Республи ка лық бөлімдеріне енгізілген 
34 табиғи моно полиялар субъектілерінің қызметтері-
не тарифтік реттеу функциялары және 4 қоғамдық 
маңызы бар нарық субъектілеріне қатысты баға 
белгілеу  функциялары жүзеге асырылады. 

2023 жылдан бастап инженерлік желі лер 
мен жабдықтардың тозық деңгейін төмендетуге, 
қызметкерлердің жалақысын ұлғайтуға және табиғи 
монополия саласына алдыңғы қатарлы инновацияларды 
енгі зуді ынталандыру жолымен одан әрі рет теуге 
мүмкіндік беретін меншік иелері нің есебінен салаға 
инвестиция тартуды көздейтін «Тарифті инвестицияға 
айырбас тау» жаңа тарифтік саясаты жүзеге асырылуда.

Осы мемлекеттік саясатты орындау 
мақсатында Департамент Қызылорда 
облы  сының энергетика және тұрғын-үй 
коммуналдық шаруашылық басқар ма-
сымен бірлесе 2023-2024 жылдар ішінде 
коммуналдық саладағы табиғи моно-
полиялар субъектілерінің инвести ция лық 
бағдарламалары қайта қаралып бекітілді, 
ондағы 2 жылға  инвестициялар дың 
жалпы сомасы шамамен 19,0 млрд. теңгені 
құрады.

Атап айтқанда:
- «Қызылорда электр тарату тораптары 

компаниясы» АҚ-ның 2023 жылғы 973,36 
млн. теңге инвестициялық бағдарламасы 
желілердің тозу деңгейін 68%-дан 65,5%-
ға төмендетуге мүмкіндік берді, ал 2024 
жылға көзделген 1682,37 млн. теңге инвес-
тиция сомасы тозу деңгейін 1,42%-ға неме-
се 65,5%-дан 64,08%-ға дейін төмен детеді;

- «Қызылордажылуэлектрорталығы» 
МКК-ның 2023 жылғы 8039,15 млн. теңге 
инвестициялық бағдарламасы желілер дің тозу деңгейін 
48%-дан 44,87%-ға төмен детуге мүмкіндік берді, ал 
2024 жылға көзделген 6247,66 млн. теңге инвестиция 
сомасы 3,03%-ға немесе 44,87%-дан 41,84%-ға дейін 
төмендетуді көздейді;

- «Қызылорда су жүйесі» МКК-ның 2023 жылғы 
650,86 млн.теңге инвестициялық бағдарламасы 
ауыз су желілерінің тозу деңгейін18%-дан 16,02%-
ға төмендетуге мүмкіндік берді, ал 2024 жылға 
көзделген 563 млн. теңге инвестиция сомасы суды бұру 
желілерінің тозу деңгейін 1,83%-ға немесе 18,9%-дан 
17,07%-ға дейін төмендетуге мүмкіндік береді;

- облыс орталығындағы вокзал маңы бөлігі 
мен өңір разъездеріндегі тұтыну шы ларды сумен 
қамтамасыз ететін «Темір жолсу-Қзыл-Орда» ЖШС-
нің 2023 жылғы 16,7 млн. теңге инвестициялық бағдар-
ламасы желілердің тозу деңгейін 62,14%-дан 57,59%-ға 
төмендетуге мүмкіндік берді, ал 2024 жылға көзделген 
24,57 млн. теңге инвестиция сомасы оны 2,46%-ға 
немесе 57,59%-дан 55,13%-ға дейін төмендетеді;

2029 жылға дейін тозу деңгейін 15%- 20%-
ға  төмендету мақсатына қол жеткізу үшін осы 
жұмыстар одан әрі жалғасатын болады. Сонымен 
қатар қолданыстағы заң нама нормаларына сәйкес 
стратегиялық тауар лардың құнының мысалы, электр 
қуаты, газ, көмір, мазут және т. б., салық ставкаларының 
және басқа да міндетті төлем дердің өзгеруі тарифтерді 
қайта қарау үшін негіз болып табылады. Осыған бай-
ла нысты, Департаментпен өткен жылы «Қызылорда 
электр тарату тораптары ком   паниясы» АҚ-на 16,2%-ға 
өзгерумен, «Қызыл  ордажылуэлектрорталығы» МКК-на 
15%-ға (6582,01 теңге),  «Қызылорда су жүйесі» МКК-на 
сумен жабдықтау қыз метіне 4,8%- ға(62,67 теңге), суды 
бұру қызметіне 5%-ға, «Теміржолсу-Қзыл-Орда» ЖШС 
-не 20,8%-ға өзгертіліп тариф тер бекітілді.

Ағымдағы жылдың қаңтар айынан бас тап 
«Қызылордажылуэлектрорталығы» МКК-ның  жылумен 
жабдықтау және «Темір жолсу-Қызыл-Орда» ЖШС-нің 
су мен жабдықтау қызметтерінің тарифтерін қос  па ғанда, 
электр энергиясының, газ, судың тарифтері, өзгеріссіз 
2023 жылғы жел  тоқсан айынын деңгейінде қалды. Бұл 
жерде айтып кететін жай, аталған субъек тілерге бұрын 
ұзақ мерзімді кезеңге жеке-жеке жылдар бойынша 
тарифтер бекітілген болатын.

Осыған байланысты «Қызылордажылу-
электрорталығы» МКК бойынша 2024 жылғы 
қаңтардан бастап жоспарлы 12,6% өзгеруімен немесе 1 
Гкал-ға 7414,01 теңге ні құрайтың тариф қолданылады. 
Бұл ретте, субъектіге өткен жылы уақытша өтем-

дік тарифтер енгізілген болатын және тарифі 1 
Гкал-ға  7402,22 теңгені құра ды (төмендеуі -0,2%), 
тұтынушылар топ тары бойынша тарифтер тұрғындар 
үшін 2991,76 теңге немесе 2023 жылғы желтоқ санмен 
салыстырғанда 7%-ға өзгеруімен, бюджеттік ұйымдар 
үшін – 24970,36 теңге немесе 15%-ға өзгеруімен, өзге 
тұтынушы лар үшін - 5463,95 теңге немесе 15%-ға 
өзгеруімен құрады.

Сонымен бірге, «Теміржолсу-Қызыл-Орда» ЖШС-
нің 2024 жылғы қаңтардан бастап 13,7%-ға  жоспарлы 
өзгеруімен немесе 1 м3  459,61 теңгені  құрайтың тариф 
қолданылады. Бұл ретте, субъект бойынша 01.12.23 ж 
бастап бекітілген  уақытша өтемдік тариф қолданылады 
-433,02 теңге, тұтынушылар топтары бойынша: халық 
үшін - 60,57 теңге немесе желтоқсанмен салыстырғанда 
өзгеруі 0,8%-ға; бюджеттік ұйымдар үшін – 193,67 
теңге немесе 7,6% өзгеруімен; тж.кәсіпорындарына 
-873,53 теңге немесе 7,6% -  өзгеруімен.

Сонымен қатар биылғы жылдың бес айында  
қаралып, келесі тарифтер бекітілді: 

 - «Қызылорда электр тарату тораптары 
компаниясы» АҚ-на 15 сәуірден бастап  ҚҚС-сыз 1 
кВт.сағ 7,206 теңге немесе 27% - ға өзгеруімен;

-«Кызылорда су жүйесі» МКК-ның суды бұру 
қызметіне 1 мамырдан бастап, орташа тариф 71,85 
теңгені құрады немесе 1,6%-ға өзгеруімен, ал 
тұрғындар үшін - 46,16 теңге немесе 4%-ға өзгеруімен, 
бюджеттік ұйым дар, басқа тұтынушылар үшін және 
жылумен қамтамасыз ететін кәсіпорындар үшін  
(113,34 теңге; 123,35 теңге және 73,47 теңге) тарифтер 
қолданыстағы деңгейінде қалдырылды.

- «Нұра топтық су құбыры» РМК-ның «Арал» 
СЖКБД филиалына 1 шілдесінен бастап ұзақ мерзімді 
кезеңге тарифтер бекітіліп, 2024 жылға арналған 
суды магистральдық және таратушы жүйелер арқылы 
беру қызметі бойынша  тарифі 492,22 теңгені,  суды  

жергілікті таратушы желілер арқылы беру қызметі 
бойынша – 421,21 теңгені құрады. Субъектімен 
халыққа субсидияланған тариф қолданылады, есепке 
алу аспаптары жоқ тұтынушыларға ҚҚС-мен 40 теңге 
мөлшерінде, есепке алу аспаптары бар тұтынушыларға 
ҚҚС-мен 30 теңге мөлшерінде;

- «Қызылордажылуэлектрорталығы» МКК-на 
биылғы жылдың 5 маусымнан бастап жылумен жаб-
дықтау қызметіне 1Гкал-ға  7968,47 теңге немесе 
өзгеруімен 7,7%-ға, оның ішін де халыққа орташа 
босату тарифі  ҚҚС-сыз 3386,1 теңгені құрады (ҚҚС-
сыз 1 шаршы метрге - 97,52 теңге немесе  ҚҚС-мен - 
109,22теңге) немесе өзгеруімен 13,2%.

Ағымдағы жылдың 15 сәуірінен бас тап енгізе 
отырып Арал және Қазалы аудан дарын 
электрмен жабдықтайтын «Дәулет энерго» 
ЖШС-не шекті бағалары келісілді, орташа 
босату  тарифі ҚҚС-сыз 24,61 теңге (3,9%) 
құрады, оның ішінде саралаумен: 

жеке тұлғалар үшін – 21,96 теңге (20%),
бюджеттік ұйымдар үшін – 37,40 теңге 

(төмендеуі 13,4%) 
өзге тұтынушылар үшін – 24,61 теңге 

(3,9 %).
Тұтынушылар топтары бойынша 

тариф терді бекіту кезінде Мемлекет 
басшысының 2022 жылғы 1 қыркүйектегі 
«Әділетті мемлекет. Біртұтас ұлт. Берекелі 
қоғам» атты Қазақстан халқына Жолдауын 
іске асыру жөніндегі жалпыұлттық іс-
шаралар жоспарының 3-тармағы (табиғи 
монополиялар саласында және қоғамдық 
маңызы бар нарықтарда тарифтерді 
тоғыспалы субсидиялаудан біртіндеп бас 
тарту) басшылыққа алынды. 

Соңында ол тұтынушылар топтары арасындағы 
тарифтерді теңестіругеәкелуге тиіс.

Тоғыспалы субсидиялау ол мемлекеттің әлеуметтік 
саясатының бір бөлігі болып табылады және  халық 
үшін  тарифтердің  күрт өсуін болдырмау үшін 
бағытталған.

«ҚазТрансГаз Аймақ» АҚ-ның  Қызылорда 
өндірістік филиалының тауарлық газды бөлшек 
саудада өткізуінің бағасына келсек, онда ол осы сәтке 
дейін өзгеріссіз қалды. Яғни, халық үшін 1000 м3-ге 
ҚҚС-сыз 14577,4 теңге мөлшерінде (1 м3 ҚҚС-мен 
16,327 теңге ).

Сонымен бірге ҚР Энергетика министрлігінің 
31.05.24 жылғы №218 бұйрығымен Қазақстан 
Республикасының ішкі нарығында тауарлық газды 
көтерме саудада өткізудің шекті бағалары бекітіліп, 
біздің аумақ бойынша 2024 жылдың 1 шілдесінен 
2025 жылдың 30 маусымына дейін баға 1000 м3 
12136 теңгені құрады немесе өзгеруі 1 м3 - 2,02 теңге. 
Бұл өзгерістер және тауарлық газдың тасымалдау 
қызметінің уақытша төмендеген тарифінің мерзімі 
1 шілдесінен аяқталуы тиесінше  тауарлық газдың 
түпкілікті бағасының өзгеруіне әкеледі.

Бұдан басқа Департамент тарапынан тұрақты 
негізде субъектілердің бекітілген инвестициялық 
бағдарламалар мен тарифтік сметаларының 
орындалуына бақылауды жүзеге асырады. Осылайша, 
2022 жыл бойынша ұсынылған есептердің талдау 
қорытындысымен 2023 жылы 16 субъектіге 
28-реттеліп көрсетілетін қызметтердің түрлері 
бойынша уақытша өтемдік тарифтер енгізілді, 
тұтынушыларға қайтарылған сомасы 883,0 млн. 
теңгені құрады және қолданыстағы тарифтер мөлшері 
0,1%-нан 52,7%-ға дейін  төмендеді. Осындай 
жұмыстар Департаментімен қазіргі уақытта да 
жүргізілуде.

тұтынушы топтар тарифтері теңеседі ме?

Тариф саясатын түбегейлі қайта қарау, тариф 
белгілеудің жаңа әдістемесін енгізу және инвесторлардың 
қызығушылығын арттыру қажет. Табиғи монополия 
субъектілерінің бәріне 5-7 жылға дейін көңілге қонымды 
нарықтық тариф енгізген жөн. Яғни, баға тұрақты болса, ин-
вестицияны нақты жоспарлауға мүмкіндік туады. Қаржы 
ұйымдары да кәсіпорындарға нық сеніммен несие бере ала-
ды. Сонымен қатар монополистердің жауапкершілігін едәуір 
арттыру қажет. Бұл салаға цифрлық бақылау тәсілдері 
енгізіледі. Сол арқылы азаматтарымыз тарифтік смета және 
инвестициялық бағдарламалар туралы ақпарат алады.
         (Мемлекет басшысы Қасым-Жомарт Тоқаевтың
         «Әділетті Қазақстанның экономикалық бағдары»
                        атты Қазақстан халқына Жолдауынан)

АЛАЯҚТЫң 
АҚЫРЫ - АБАҚТЫ

Сотталушы Е. кәсіпкерлікпен айналысатын 
өзінің таныстарында қомақты қаражаттың бар 
екеніне көз жеткізіп, оларға түрлі тендерлерге 
қатысу туралы ұсыныс білдіріп, қаражаттарын 
үстемақымен қайтарып алуға мүмкіндіктері бар 
екенін, оған өзі көмектесетіні туралы жалған 
айтып, сенімдеріне кірген.

Нәтижесінде сотталушы Е. жәбірленуші 
Н.-дан 47 700 000 теңге, жәбірленуші И.-дан 
62 500 000 теңге, жәбірленуші А.-дан 80 500 
000, жәбірленуші Е.-ден 60 000 000 теңгені қол-
хатпен алаяқтық әре кеті арқылы алып, оларға 
мүліктік залал келтірген.

Сотталушы Е. сот отырысында өзінің кінә-
сін ішінара мойындап, тендер жариялауға 
құқығы болмағанын, тек шарт ресімдеумен 
айналысқанын, жәбірленушілерден алған 
ақшамен қарызын жауып, казино ойындарына 
жұмсағанын көрсетті.

Жәбірленушілер шығындардың қалпына кел-
мегенін ескере отырып, оған бас бостанды ғынан 
айыру түріндегі жазасын тағайындауды сұрады.

ҚК-нің 53-бабы 1-бөлігі 11) тармағына 
сай, қылмыстық жауаптылық пен жазаны 
жеңiлдететiн мән-жай ретінде сотталушы Е. шын 
ниетпен өкiнуі танылады.ҚК-нің 54-баптарының 
талабына сәйкес іс бойынша қылмыстық 
жауаптылық пен жазаны ауырлататын мән-
жайлар анықталған жоқ.

Сотталушы Е. Қазақстан Республикасының 
Қылмыстық кодексінің 190-бабы 4-бөлігінің 2)
тар мағымен кінәлі деп танылып, оған 6 жыл 6 
ай мерзімге бас бостандығынан айыру жазасы 
тағайын далып, жәбірленушілердің материал-
дық залал өндіру туралы талап қоюлары 
қанағаттандырылды.

Сотталушы Е. сот үкімімен келіспей, апелля-
циялық шағым берген. Қызылорда облыстық 
соты ның қылмыстық істер жөніндегі сот алқасы 
апелля циялық шағымды қанағаттандырусыз, 
бірін ші саты сотының үкімін өзгеріссіз қалдырды.

Үкім заңды күшіне енді.
Қармақшы аудандық соты

* * *
Жалағаш аудандық сотында Қазақстан 

Рес публикасының Қылмыстық Кодексінің 
190-бабының 3-бөлігінің 4-тармағы бойынша 
сот талушы З.-ға қатысты  қылмыстық іс қаралды.

Сотталушы З. жәбірленушілер Н. Ұ. Ж.-ны 
алдап, жетімдерге және көп балалы аналарға 
екі бөлмелі пәтердің заңды құжаттарын өзі 
рәсімдеп, мемлекеттен тегін алып бере 
алатынын жалған айтып, олардың сенімдеріне 
кіріп, жәбірленушілерден жалпы сомасы 832000 
теңге ақшаларын алаяқтық жолмен иемденген. 

Сотталушының кінәсі іс құжаттарымен 
және өзінің жауабымен толық дәлелденген. 
Қылмыстық заңнамаға сәйкес, бұл қылмыстық 
әрекет  ауыр қылмыстар санатына жатады.  

Сот үкімімен  З. Қазақстан Республикасының 
Қылмыстық Кодексінің 190-бабының 3-бөлігінің 
4 тармағымен кінәлі деп танылып, 3 жыл 6 ай 
мерзімге  бас бостандығынан шектеу жазасы 
тағайындалып, сол мерзімге пробациялық 
бақылау белгіленді. 

Үкім заңды күшіне енген. 
жалағаш аудандық соты

Әлгі,  «тәрбие тал бесіктен»  деген  тағылым 
табалдырықта қалғандай.  Кім баласын  бұзық,  
тентек болсын деп баулиды. «Тек жүрсең тоқ 
жүресің» деген өсиетті кез келген ата-ана 
балаларына айтатын шығар. Алайда, оны санаға 
түйіп жатқан жасөспірімдер некен-саяқ.  Бұл да - 
қоғамның басты, әрі асқынған кеселі. Идеологиялық 
бағыт-бағдардың әлсіреп,  қан-соқтаға айналған 
жүйенің тәлім-тәрбиеге  келгенде аяғына жем 
түскен жабағыдай ақсап тұрғанын көруге болады.  
Жоғарыдан бастап  білім,  денсаулық сала ла-
рын дағы жемқорлықтың  асқынуы да осы білім 
жүйесінде көлдегі қолтырауындай айна ласын 
жұтып жатыр. Сырт көзге бәрі жүйелі сияқты. 
Тіпті, қала орталықтарынан бөлек жасөс пірімдерді 
шыңдаймыз, шымыр жасаймыз  деп аудан 
орталықтарынан да спорт кешендерінің есігі 
айқара ашылуда. Бірақ,  білек күші тасығандар 
басбұзарлар әлімжеттік көрсетулерін доғарар 
емес.

Жаздың алғашқы күнінде-ақ екі бала суға 
кетті. Артынша темір жолдың арғы бетіндегі 
Шанхай аумағында балалар бір-бірін пышақтады. 
Төбелестің соңы қайғылы оқиғамен аяқталған 
қалалық қос мұғалімнің әрекеті де жағдайды 
ушықтыра түсті. Бұл реттегі мәселе күн тәртібінен 
түспей тұр. Өткен аптаның бейсенбі күні  қалалық 
мәслихатта өткен жиында тек білім саласының 
ғана емес, құқық қорғау, төтенше жағдай саласы 
мамандары мен қалалық мәслихат депутаттары, 
бөлім басшылары да қатысты.

Бүгінде бала тәрбиесі ақсап тұрғаны рас. 
Бұл қоғамның ең өзекті мәселесіне айналды. 
Әлімжеттік көрсету,  ұялы телефондарын тартып 
алу, болмаса ақша бопсалау жасөспірімдердің 
үйреншікті әдетіне айналып барады.  Екі адамның 
басы қосылса, жасөспірімдер тәрбиесіндегі 
түйткіл ушығып тұрғанын айтады. Аз ғана уақытта 
аймақтың атын айға шығарған түйткілді тарқатуды 
мақсат еткен жиында қала әкімі Серік Қожаниязов 
мәселені шешудің тиімді жолдарын қарастыруды 
ұсынды.

- Бірдеңе бола қалса, ең оңайы  мектеп дирек-
торын жұмыстан босату. Бүйте берсек, жұмыста 
ешкім қалмайды. Сіз де, біз де кете береміз. Бұл 
– тек білім саласының ғана емес, тұтас қоғамның 
мәселесі екенін түсінуіміз керек. Түсінемін, 

еңбек демалысының уақыты. Бірақ түнгі рейдке 
келгенде «мен демалыстамын» деген болмау 
керек. Сенбілік бар, басқа да іс-шараларды 
қысқартып, оқу процесіне кедергі келтірмейтін 
жолын қарастырдық. Ұстаз мәртебесін көтеруге 
Президенттен бастап мән беріп, кешенді іс-
шаралар жүргізілуде. Жалақысын көтеріп, 
жағдайын жасаудың бәрі қолға алынған, – деді 
шаһар басшысы.

Бес саусақтың бірдей емес екенін алақанға 
қарап-ақ айта аламыз. Соны білсек те, екі 
бірдей мұғалімнің әрекеті тұтас білім саласына 
кір келтіргені айқын. Балаларды жөнге сала 
алмай жүргенде, олардың кері кеткен әрекеті 
де жығылғанға жұдырық болғаны жасырын 
емес.

- Кәмелетке толмағандарға қатысты қылмыстар 
өткен жылдың есепті кезеңімен салыстырғанда 
120 қылмысқа төмен. Қылмыстардың ашылуы 
13 пайызға артты. Рейд нәтижесінде кәмелетке 
толмағандар арасында 62 заңсыз суық қару сақтау 
фактісі тіркелді. Күнделікті рейд жүргізіліп тұрады, 
– дейді қалалық полиция басқармасының бастығы 
Айдар Қасанов.

Бұл ретте әрине, ата-ананың жауапкершілігі де 
қаралғаны орынды. 

- Біздің жігіттер су алған апат аймақтарынан 
енді ғана келіп жатыр. Алдағы уақытта қауіпті 
аймақтардағы мамандардың санын арттырамыз. 
Қазір қала бойынша суға шомылуға тыйым 
салынған 21 учаскеде 20-25 маман кезекшілікте 

жүр. Демалыс күндері олардың санын екі есеге 
дейін арттырамыз. Ол жердің барлығында ескерту 
тақтайшалары ілінген. Бірақ балалар оған қарап 
жатқан жоқ. Мәселен, іс-шара барысында «КБИ» 
шағын ауданында су жағасында «Шұғыла» шағын 
ауданының балалары жүр. Айтып ескерттік, ар-
тынша олар Тасбөгеттен бір-ақ шықты. Жазаны 
қатайтпай, осылай балаларды қуып жүре бере-
міз, – дейді қалалық төтенше жағдайлар басқар-
масы бастығының міндетін атқарушы Ернұр 
Райымбеков.

Қала әкімі Серік Салауатұлы басқарма тара-
пынан әлі де болса халық арасында насихаттық 
жұмыстарды кеңінен жүргізе отырып, мүдделі 
орган дармен бірге кезекшілікті күшейтуді мін-
деттеді.

- Жазғы демалысты тиімді өткізу шараларына 
жіті мән берілу керек. Біз ата-аналармен жұмыс 
істедік, рейдтік іс-шаралар тұрақты жүргізілуде. 
Енді біз не істеуіміз керек? Бұдан нәтиже шықпаса, 
бәлкім, жұмыс бағыты мен көзқарасымызды өз-
герту керек шығар. Спорттық үйірмелердің, клуб-
тар дың жұмысын жолға қояйық, – деді қала әкімі 
жиында.

Таяуда ғана тағайындалған қалалық білім 
бөлімінің басшысы Жанат Сәдуақасова жиында 
сөз алып, болған жағдайлар мұғалім атына кір 
келтіргенін мойындайтынын, жасөспірімдер 
ара сындағы тәртіпсіздіктің алдын алудағы 
қадамдардың жасалып жатқанын жеткізді.

- Әрине, мұғалім атына кір келді. Оны қоғам 
алдында мойындап отырмыз. Балалардың қауіп-
сіздігіне келсек, мектеп директорларымен іс-шара-

лар, ата-аналармен 
жиналыстар тұрақты 
өткізіледі. Облыс 
әкімінің бекіткен іс-
шара жоспа рына сай 
өтуде. Мұғалімдердің 
80 пайызы еңбек 
демалысында. Бірақ 
солай екен деп 
олардың түнгі рейдтегі 
белсенділіктері төмен-
деген жоқ. Менің 
ұсынысым, суға түсу 
маусымында қалада 
балаларға тегін суға 
түсетін арнайы жерлер 
белгіленсе, – дейді 
Жанат Сәдуақасова.

Жиын соңында 
қалалық мәслихат 
төрағасы Ибадулла 
Құттықожаев жұмысқа 
ж а у а п к е р ш і л і к п е н 

қарағанда ғана нәтиже шығатынын айтты. Ал бала 
тәрбиесі тұрғысындағы жауапкершіліктің жүгі ауыр 
екені анық.

- Мектептегі оқушыларға мұғалімдер еге болу 
керек. Көшедегі рейдтің орнына қиын балалардың 
үйіне барып, тәрбиелік мәні бар іс-шара, әңгіме-
лесу, түсіндірме жұмыстарын жүргізсін. Ата-ана-
лардың жауапкершілігін түсіндіру керек. Суға 
түсуге тыйым салынған аймақтардағы белгі-
лер бүгін қойса, ертең жоқ. Бұл не деген тәртіп-
сіздік?! Түгендеу керек. Ол жерге суға түсуге 
болмайтынын адамдар білу керек. Мұнан бөлек, 
болашақта полиция боламын деп армандайтын 
жастарды ерікті түрде полиция қызметкерлерінің 
қатарына қосып, көмекке жұмылатын арнайы 
ықпалды топ жасақтауға болады. Өйткені олар 
жасөспірімдердің қайда жиналатынын, қайда 

баратынын біледі. Біз сол арқылы балалардың 
тәртібін қадағалай аламыз, – деп ұсынысын біл-
дірді мәслихат төрағасы.

Осы жиыннан кейін 3 күн қатарынан БАҚ өкілдері, 
қоғам белсенділері, қалалық проку ра тура, қалалық 
қоғамдық даму, білім, кәсіп керлік және өнеркәсіп 
бөлімдері, ювеналды поли ция қызметкерлері 
мен жастар орталығы мамандарымен бірге түнгі 

рейдтік іс-шаралары жүргізілді. Рейд барысында 
79 әкімшілік құқық бұзушылық анықталды. Оның 
ішін де, кәмелетке толмағандардың түнгі уақытта 
жүргені үшін 71 ата-анаға қатыс ты  әкімшілік шара 
көрілді және ата-ананың мiндеттерін орындамаған 
үшін 1 жасөспірімнің ата-анасына қатысты әкімшілік 
шара көрілді. 

Сонымен қатар 1 ойын сауық меке ме иелеріне 
қатысты кәмелетке толмаған дардың болуына 
жол бергені үшін  шара көрілді. Бұл бағыттағы 
жұмыстар күнделікті жүргізіледі. Негізгі мақсат  
жастар мен жасөпірімдер арасындағы қылмыстың, 
топтық төбелестердің алдын алу және кәмелетке 
толмағандарға қарсы жасалатын оқыс оқиғаларды 
бол дырмау.

P.S. Шаһар басшысы жиында баян дама  
тыңдаудан бөлек, білім саласындағы қорда-
ланған мәселені шешу туралы ұсыныстар 
естігісі келді. Бірақ та кейбір басшылар 
баяндамамен ғана шектелді...

Қазақ «бақпасаң мал, қарамасаң бала 
кетеді» дегенді тектен-тек айт паған шығар-
ау. Бала тәрбиесіне кім жауапты? Мектеп пе, 
ата-ана ма? Қарапайым болып көрінгенімен 
күрделі, әрі терең зерттеуді қажет ететін 
бұл сауалға қатысты пікірлер бүгінде екіге 
бөлінеді. Мектеп мұғалімдері баланың басты 
ұстазы ата-ана екенін алға тартып, барлық 
тәрбиенің бастауы отбасынан басталатынын 
айтса, жұмысбасты әрі өзгерістерге бейім 
жастағы жеткіншек баласын көбіне бақылау-
сыз қалдыратын ата-аналар барлық жауапкер-
шілікті мектепке ысыруға дайын тұрады. ҚР 
Ата Заңының 27-ба бы ның екінші тармағында 
«Балаларына қамқор лық жасау және оларды 
тәрбиелеу  ата-ананың етене құқығы әрі 
міндеті» делінсе, келесі тармақта «Кәмелетке 
толған еңбек ке қабілетті балалар еңбекке 
жарамсыз ата-анасына қамқорлық жа сауға 
міндетті» деп жазылған. Бұ дан біз ата-ананың 
бала алдында, баланың ата-ана алдында жа-
уап кершілігі заңмен реттелгенін ұға  мыз. Ал 
заңнан да жоғары құн ды лықтар бар екені 
тағы аян. Оны ата-бабаларымыз «ұят болады, 
обал болады, сауап болады» деген үш-ақ ауыз 
сөзге топтастырған. Сон дық тан ұятты болмау 
үшін тәр тіпке бағынып, балаға қатысты тәлім-
тәрбиеге әр ата-ана аса мән беру қажет.

Мұхаммедшах КАюП

ҚОжАнИЯЗОв жИнАЛЫСЫ:

қордаланған мәселе қалай шешіледі?..
«Қарағайдан шайыр,  адамнан қайыр кеткен заман болады»  деп болжаған бабаларымыз 

расында әулие екен деседі жұрт.  Бүгінгі қоғамның алты қабат  аспанында,  жеті қабат 
жерінде келеңсіз жайлар өршіп тұр. Адам баласының жүзіндегі мейірімділіктің  табы 
да азайып барады.  Бірін-бірі жүндей түтіп,  әлдісі-әлсізін табанға сап таптап кетуде.  
Екі күннің бірінде еститінің «өлтіріп кетіпті»,  «жабылып соғыпты»,  «өзіне-өзі қол 
салыпты».  Айналаңның бәрі үрей мен қорқыныш.  Қыл аяғы  кәмелеттік жасқа толмағандар 
мектеп қабырғасында жүріп,  топ-топ болып төбелесіп,  үлкен сыныптағылар кіші 
сыныптағыларды қорқытып,  үркітіп ақша бопсалап жүр деген ақпарат интернет 
желілерін жарып тұр.

Облыстың су айдындарында, әсіресе, 
Сырдария өзенінде жылда азаматтардың 
әртүрлі себептермен қайғылы жағдайларға 
ұшырауы, оның ішінде жаз айларында 
суға түсу маусымында судағы адамдардың 
әсіресе балалардың қазасы өзекті мәселе 
болып отыр. Жыл басталғалы облыс 
аумағындағы су айдындарында әр түрлі 
жағдайлар мен оқыс оқиғалар салдарынан 8 
адам, оның 6-уы бала, мәселен Қызылорда 
қаласынан 3, Қазалы ауданынан 3 адам, 
Шиелі ауданынан 1 адам, Жанақорған 
ауданынан 1 адам қаза болды. 

Жалпы өткен 2023 жылы облыс 
аумағын дағы су айдындарында 32 жағдай 
тіркеліп, 34 адам қаза болды, оның 8-і бала.

Биылғы жыл басынан су айдындарында 
2 адам (оның 2 бала) құтқарылды. 2023 
жылы 3 адам адам құтқарылды.

Суда адамдардың қаза болуының 
негізгі себебі қауіпсіздік ережелерін 
өрескел бұзуы болып табылады. 

Анықтама ретінде:
- өзен немесе каналдардың кез-келген, 

әрі зерттелмеген (ағысы жылдам, терең, 
жағалары тік жар) жерлеріне суға түсуі; 

-  спирттік ішімдік ішіп суға түсуі;
- балалардың ересектердің бақылауын-

сыз су жағасына баруы мен суға түсуі 
және олардың жүзе білмегендігі қайғылы 
оқиғаларға әкеліп соқтыруда.

Бұларға қоса суға түсуге қауіпті 
аймақтарда азаматтардың рұқсат 
етілмеген жүзу құралдарын қолдануы 
бақытсыз жағдайлардың санының 
көбеюіне ықпалын тигізіп отыр. 

Сонымен қатар ұжымдар мен оқу 
орындары жастарының жаз айларында 
табиғатқа шығып өзен мен көлдердің 
жағасында демалыс ұйымдастыруы 
соңғы жылдары көптеп орын алуда және 
осындай кейбір демалыстар бақытсыз 
жағдайлармен аяқталып жатады. 

Жағажайлар бойынша:
«Су объектілері мен су шаруашылығы 

құрылыстарында жаппай демалуға, туризм-
ге және спортқа арналған жерлерді белгілеу 
туралы» Қызылорда облысы әкімінің 2023 
жылғы 13 қаңтарда №7 қаулысына сәйкес 
4 коммуналдық жағажай белгіленді. Шиелі 
ауданында «Ақ орда», Сырдария ауданында 
«Қалғандария», Қармақшы ауданында 
«Мұрат баев» және Қазалы ауданында 
«Қашқан су» жағажайлары бар.

Қазіргі таңда Шиелі ауданының әкім-
дігімен «Ақ орда» коммуналды жағажайы-
ның орнына, Бәйгеқұм елді мекені «Хан-
қожа» көлінің аумағынан 0,80 га жер 
телімі бөлініп, «Ханқожа» көлінде комму-
нал дық жағажай ашу бойынша жұмыс 
жасалуда.

Қазалы ауданында 2024 жылғы 
жазғы шомылу маусымында «Қашқан 
су» коммуналдық жағажайы учаскесін-
дегі су деңгейінің төмендеуіне және таза-
лау жұмыстары жүргізуіне байланысты 
тоқтатылған. 

Қармақша ауданында «Али Проект 
Construction» ЖШС-мен келісім-шартқа 
сәйкес «Мұратбаев» жағажайына қажет-
ті жабдықтар алынып және оларды ор-
нату бойынша жұмыстар жүргізілуде. 

Сырдария ауданында «Қалғандария» 
коммуналды жағажайы жұмыс жасауда.

Қызылорда қаласындағы «Эдельвейс» 
саяжайында жеке кәсіпкер жағажай 
ашпақшы.

2023 жылдың 27 қазан күні (Қызылорда 
облыстық маслихатының 2019 жылғы 17 
шілдедегі №334)«Қызылорда облысының 
су объектілеріне ортақ су пайдаланудың 
қағидаларын бекіту туралы» шешіміне 
өзгерістер мен толықтырулар енгізілді. 

Атап айтқанда, шешімге қосымша облыс 
аумағында суға шомылуға тыйым салынған 
63 қауіпті аймақтың тізімі тіркелді және 
осы учаскелерге 278 ескерту тақтайшасы 
мен 92 билборд орнатылды. 

Анықтама ретінде:Облыс аумағымен 
өтетін Сырдария өзенінің ұзындығы 1274 
шақырымды құрайды. Мұнан басқа 19 ірі 
канал, 220 шағын каналдар және 207 көл 
облыс аумағында орналасқан.

Облыс аумағында жазғы демалыс 
уақытында 8 балалар лагері жұмыс жасай-
ды. Оның 7-і мемлекеттік, 1-і жеке, Арал 
ауданында 1, Қазалы ауданында 1, Жалағаш 
ауданында 1, Сырдария ауданын да 1, Шиелі 
ауданында 1, Жанақорған ауда нында 2, 
Қызылорда қаласында 1 лагерь бар. 

Облыс тұрғындары мен қонақтарының 

жаз мезгілінде су айдындарындағы 
қауіпсіздігін қамтамасыз ету мақсатында 
ТЖ Департамент бастығының «2024 жыл-
ғы жазғы суға шомылу маусымы кезеңін-
дегі  қауіпсіздік шараларын ұйымдастыру 
туралы» бұйрығы негізінде күнделікті 
сағат 14:00 мен 21:00 аралығында жауапты 
сала мамандарын тарта отырып (Полиция 
департаменті, жергілікті атқарушы 
орган қызметкерлері, ҚР Ұлттық Ұлан 
№5547 ӘБ және еріктілер) рейдтік жұмыс-
тар ұйымдастырылуда.Қосымша рейдтерге 
Қызылорда қаласының су айдындарында 
дрондар пайдаланылуда.

Облыс аумағындағы су айдындарында 
жыл басынан 989 рейдтік жұмыстар жүр-
гізіліп, 37 мыңнан астам тұрғынға (оның 
ішінде 15 мыңнан астам жасөспірімге) 
судағы қауіпсіздік ережелері түсіндірілді 
және үнпарақтар таратылды. Сондай-ақ 
аталмыш профилактикалық жұмыстарға 
442 еріктілер (волонтер) жұмылдырылды.

Қызылорда облысының Полиция депар-
таментімен бірлесіп жыл басынан бері ҚР 
ҚР ӘҚБтК туралы Кодексінің 364-бабы 
(Ортақ су пайдалану қағидаларын бұзу) 
бойынша 4 адамға ескерту шарасы көріліп 
және жоғарыда аталған кодекстің 440-бабы 
(Алкогольдік ішімдіктерді ішу немесе қоғам-
дық орындарға масаң күйде келу)бойынша 
2289 азаматқа әкімшілік шара көрілді.

Облыс аумағындағы адам көп шоғыр-
ланған орындарда (Арай сити молл 
ойын-сауық орталығы, дүкендер мен 
басқа да сауда орталықтарда, базарлар, 
және темір жол автовокзалдарға)дауыс 
зорайт қыштар арқылы түсіндірме жұмыс-
тары және балық аулаушыларға арналған 
дүкендерде жадынамалар ілініп, түсіндірме 
жұмыстары жүргізілуде.

Білім беру саласындағы бағдарламалық 
қамтамасыз ету Республикалық «Kundelik.
kz» платформасында Төтенше жағдай 
кезіндегі қауіпсіздік ережелерін ескертетін 
ақпараттық жадынамалар орналастырылды. 
Платформада облыс аумағында орналасқан 
295 білім беру орындары және 100 714 
оқушы  қамтылған.

Онлайн режимде облыстың 31 113 оқу-
шысына жалпы «Судағы қауіпсіздік ереже-
лері» тақырыбы бойынша интерактивтік 
сабақтар өткізілді.

Облыс аумағында орналасқан 317 
мектеп оқушыларының ата-аналарына 
«WhatsApp» желісіндегі топтар арқылы 
балалардың судағы қауіпсіздік ережелерін 
қатаң сақтау бойынша бейнероликтер мен 
жадынамалар жариялануда. 

Ағымдағы жылдың 17 мамыр күні об-
лыстық Білім басқармасымен бірлесіп, 
жаз мезгілінде жұмыс жасайтын лагерь 
басшыларымен және оқушылардың дема-
лыс кезінде «Балаларды сауықтыру ұйымда-
рында балалардың қауіпсіз демалысын, 
медициналық көмек пен сауықтыру 
шараларын ұйымдастыру» тақырыбында 
облыстық семинар ұйымдастырылды.  

Ғ.АҚМырзАев
Қызылорда облысы ТЖД Азаматтық 

қорғаныс басқармасы бастығының 
міндетін атқарушы

Қала,
аудандар

2022 жыл 2023 жыл 2024 жыл
Суда қаза 

болған
ересек/бала

Құтқарыл-
ған

ересек/бала

Суда қаза 
болған

ересек/бала

Құтқа-
рылған

ересек/бала

Суда қаза 
болған

ересек/бала

Құтқа-
рылған 

ересек/бала
Қызылорда 12/6 6/0 4/1 3/0 3/2 0/2

Арал 2/0 5/1 5/0
Қазалы 4/2 - 8/3 3/2

Қармақшы 4/1 - 9/3
Жалағаш 2/0 - 3/1
Сырдария 2/0 - 2/0

Шиелі 2/0 - 1/0 1/1
Жаңақорған 2/0 - 2/0 1/1

Барлығы 30/9 11/1 34/8 3/0 8/6 0/2

Кез-Келген жерде суға түсуге болмайды

Кітапхана
Біздің қазақ тауықты «малым бар» 

деп білмеген ғой. Біреудің қанша қойы, 
қанша жылқысы барын білсе білген 
шығар. Бірақ «қанша тауығың бар» деп 
сұрау екі жаққа да қорлық саналған. 
Тауықтың қазаққа етене болмағанынан 
шығар, бұл мақұлыққа тіркелетін сүйк-
імсіз сөздер де аз емес. «Тауықсыз да 
таң атқан» дейді. «Мезгілсіз шақырған 
тауықты жұлмақ керек» дейді. «Тарысы 
піскен үйдің тауығы» дейді. «Соқыр 
тауыққа бәрі бидай» дейді. Ақылы 
аздау адамға «тауықтың миындай миы 
жоқ» деп жатады... Толып жатыр...

Бұл сөздерді қазақ қашан, қалай 
айтты дейсіз ғой? Қазақтың қорада 
қойы, өрісте жылқысы симай жатқан 
кезде айтылған сөздер ғой - мұның 
бәрі. Қазір төрт түлік малдан айрылған, 
үрерге иті жоқ қазақ басқаша сайрайды. 
Өйткені тауықтың еті мен жұмыртқасы 
дастарқан көркіне айналғалы қашан. 
Ресторандарда қуырылған балапан 
мен тауықтың қанаты – таптырмайтын 
асқа жатады. Науқастарға тауық сор-
пасы бірден-бір ем болып жүр... Бұл - 
қаладағы байлардың тіршілігі ғой. Ал, 
ауылда тауық дегеніңіз бес түліктің 
біріне айналды. Басқаларды білмеймін, 
біздің ауылдағы Зағипа кемпір өз 
күнкөрісін осы тауықтан айырып жүр. 
Зейнетақысы да бар ғой, әрине. Бірақ 
бұрын кеңседе үй сыпырушы болған 
әйелдің пенсиясы қанша дейсің. Ал, 
табиғатынан ептеген мен-мендігі бар, 
тәкаббар әйел ұзатылған қызына 
алақан жайғысы келмейді.

Зағипа да бірден тауыққа қарап 
калмаған. Аузын аққа тигізіп отырған 
бұлақтай сүтті сиыры бар еді. Өткен 
күзде тайыншасымен 

қоса ұры алып 
кетті. Өрістен емес, түнде қорада 

байлап қойған жерінен... Қорада үретін 
ит те жоқ қой қазір, таңғы ұйқыда сезбей 
қалыпты. «Қонақ таңдап қонады, 
ұры басынып ұрлайды» деген сөз 
бар. Қорғанышы жоқ, жалғыз басты 
әйелді басынбайды. Ауданға барып, 
полицияға мәлімдеген. Бірақ олардан 
қайыр болмады. Соңғы бір барғанында 
құқық қорғаушылар:

– Қазір соғымның кезі. Сиырыңыз 
әлдеқашан қазанға түсіп кетті ғой. Ал, 
тайыншаның еті – телятина бұл күнде 
таптырмайтын деликатес! - деп өзін 
келеке қылды. Бейне, мұның сиырын 
ұрылармен бірге ұрласып, бірге жескен 
адамдар секілді.

Сонымен, Зағипа төрт түлік малмен 
біржола қоштасқан. Бір есептен, сол 
да дұрыс болды ма дейді. Өйткені, бұл 
елде қазір мал да жоқ, мал жаятын өріс 
те жоқ. Сұмдық қой, ауыл маңындағы 
өрісті де, шабындық жерді де біреулер 
сатып алған дейді. Баяғыдай құдайдың 
жері емес, жеке меншік. Айнала қару 
асынған күзет. Ауылдың табынға қосқан 
малына бір түп шөбін жұлғызбайды. 
Амал жоқ, азын-аулақ мал ұстайтындар 
базарға апарып, арзанға сатып жатыр.

Содан, не керек, қазір төрт түлік 
малдан гөрі ауладан ұзамайтын тауық 
қайырлы. Мұны білгенде, Зағипа тауық-
тың санын көбейтер еді ғой. Қас қыл-
ғанда, қазір үш-ақ тауығы бар. Ақ тауық, 
қара тауық, сонан соң қызыл қораз... 
Кереметі, ақ тауық та, қара тауық та 
аппақ жұмыртқа табады. Бірақ, екі тауық 
деген не, тәйірі. Жұмыртқасы жұмырына 
жұқ та болмайды. Зағипаның шалқып 
жүргені - қызыл қораздың арқасы.

Қалайша дейсіз ғой? Ендігі әңгіме, 
міне осы жайында. Қораз жұмыртқа 
тумайды, әрине, бірақ тудырады. Не 
керек, қызыл қораз  –Зағипаның қолына 
қонған «бақыт құсы» болды ғой. Қораз 
десе – қораз еді-ау өзі де. Екі тауық 
пен осы қоразды шіби кезінде қаладағы 
құс фабрикасында істейтін қызы әкеліп 
берген. «Асыл тұқымды тауықтар» деп 
мақтап еді, сонысы рас болып шықты. 
Үшеуі де басқа тауықтарға қарағанда 
мелжемді, сирақты боп өсті. Әсіресе, 
қызыл қораз. Шіркіннің күн көзінде өрт-
тей лаулап шалынатын қызыл-кү рең 
қауырсыны қандай! Үнемі қызыл шоқтай 
жанып тұратын басындағы айда рын 
айтсайшы. Сәл жасыл рең араласқан, 
бір шоқ гүлдей күлтелене төгілген 
құйрық қандай! Тірі жанды көзге ілмей 
тәкаббарлана маң-маң басқан жүрсін 
көрсең ғой! Ал, дауысы... «Ку-ке-ре-ку» 
деп айғайға басып шақыр ғанда, ауыл-
дың бас-аяғына түгел жете тін. Және 
орынсыз, уақсыз шақыру де ген жоқ, 
бейне кремль куранты дерсің. Қызыл 

қораздың уақыттан жаңыл майтынытыны 
сонша, ол барда Зағипа сағатқа қарауды 
қойып, уақыт мөлшерін қораздың 
шақыруына қарап, біліп отыратын.

Әрі-беріден соң, бұл да ештеңе 
емес, қызыл қораздың даңқын шығарған 
– үйдегі екі тауыққа қанағаттанбай, осы 
көшедегі мекиендерді үйіріне қосып 
алатын шақарлығы еді. Әрине, қызыл 
қораздай тектіге екі тауық аужал бола 
ма, бауырындағы ақ тауық пен қара 
тауықты місе тұтпайды. Кейде бір үйір 
аңсап, өзгеше бір дауыспен шақы-
ратыны болушы еді. Сол дауыс құлақ-
тарына шалынысымен, осы көшенің 
мекиендері жанұшырып жетеді ғой. Ақ 
тауық, қара тауық шұбар тауық, жағал 
тауық. Қаптап кетеді, санаған ешкім жоқ, 
кейде он бес, жиырмаға дейін баратын 
шығар. Қайсысы қай қорадан келгенін 
кім біліпті, Зағипаның білетіні, әйтеуір, 
бәрі осы аулаға кеп туады. Қорасының 
қуыс-қуысынан күн сайын бір етек жұ-
мыртқа жинап алады. Еруліге-қарулы, 
күніне бір уақыт қыдырмашы  тауық-
тарға жем шашып қоятыны бар. Зағи-
паның ойынша өзі кеп туған қорадағы 
жұмыртқаны алу ұрлыққа жатпайды. 
Тауық өзгенікі болғанымен, қораз өзінікі. 
Ол немелер жұмыртқаны күлге аунап 
тауып па? Бұл да – қызыл қораздың 
еңбегі.

Ал “еңбегі” демекші, қызыл қораз-
дың қайратында қапы жоқ. Өз қора-
сында қораздары бар ма, жоқ па, әй-
теуір тауықтар осы қызыл қораз үшін 
келеді ғой. Ол байғұстар да аңсап, сусап 
келетін болар,  қызыл қораз ды көрген 
бетте мекиендер қа нат тарын қомдап, 
жал пайып жата кетеді. Осыдан 

кейін жұ мыртқа тумай 
көр! Жұмыртқа туар кезде мекиендердің 
«жырлайтыны» бар. Зағипа соны аңдып 
отырады да, жаңағы “жыршы” тауықты 
бұрыш-бұрышына сабан төселген 
бұрынғы сиыр қораға енгізе қояды... 
Қазір жұмыртқа қымбаттады. Несін 
айтасың, қызыл қораздың үйірі осы 
үйдің керек-жарағын қамдап тұр.                                   

Соңғы бірер жылда Зағипаның 
шаруа сы өрге басып, осылай жүріп 
жат қан. Қыдырмашы тауықтарға іздеу-
ші, сұраушы болмаған соң, «мына 
жұмыртқаны туған кімнің тауығы» деп 
Зағипа да жар сала қойған жоқ. Шүкір, 
көршілерінің бәрі бақуат, жақсы тұрады. 
Тауыққа күні қарап тұрғандары некен-
саяқ. Бәрі де осы қалпында кете берер 
ме еді, қайтер еді, көрші қорадағы Ұрқия 
кемпір шырықты бұзып, шу шығар-
мағанда. Ұрқияның ежелден-ақ Зағи-
паға қаны қас, жұлдызы қарсы. Көптен 
жиналған іштегі зілі болса керек, осы 
жолы талағы тарс айрылып, бомбадай 
жарылды. Әйел заты қырық жылғы кегін 
ұмытпайды екен ғой. Бүгінгі тауықтың 
дауына баяғы байының дауы қосылып, 
ескі жараны қайта қоздырғаны.

– Сен қатын біреудің дүниесін қым-
қырғанды қашан қоясың? Баяғыда 
еркек тің жұмыртқасына құмартып 
байы мызды қас пен көздің арасында 
қақтап сауып ала қоюшы едің. Енді қар-
тайғанда тауықтың жұмыртқасына ауыз 
салдың ба? – деп қақпадан шаптыға 
кірді Ұрқия.

– Оттама, қайдағы жұмыртқа тантып 
тұрғаның? Тауығыңның артын маған 
күзеттіріп қойып па едің? - деп, мына 
жақ тан Зағипа да өре түрегелген. – Сенің 
қораңа аттап баспағалы қай заман. «Өзі 
жарымағанның сарқытын ішпе» деп, 
керек еді маған сенің жұмыртқаң!

– Өзің барып алмасаң, қораңда қы -
зыл көз қораз ұстап отырсың. Сол жинап 
алады тауық біткенді. Менің тауықтарым 
кейінгі кезде үйде жұмырт қалауды қойды. 
Осы қораға келеді де, жұмыртқасын ылғи 
да саған тастап кетеді...

Осыны айтып, бет-аузын әжім 
айғыз даған, шүйкедей қара кемпір екі 
бүйі рін таянған күйі, өзінен әлдеқайда 
биік, әлі де өңі таймаған, толықша 
келген Зағипаға төне жақындады. Мына 
қалыптарында шаштан алысып, бет 
жыртысуға бар еді.

– Ендеше, өз тауықтарыңа ие бол-
май неғып жүрсің? - деді Зағипа мазақ-
тағандай, Ұрқияның бетіне күле қарап. 
– Өздерің дені дұрыс қораз ұстамаған 
сон, байға жарымаған «жәлептерің» 
құшырын қандыру үшін осында келсе 
келіп жүрген де… Одан да, көп оттамай 
қоразымның еңбегін төлеңдер! Өзің 
сияқты қақпыш кәрілерге жұмыртқа 
тудыру оңай дейсің бе?!

– Жұмыртқаны қымқырғаның аздай, 
енді бұзақы қоразыңа ақы алмақ екенсің 

ғой? - деді күйіп кеткен Ұрқия одан ары 
жақындай түсіп.

– Ақы алса несі бар екен? Сиыр-
ларыңды қашырғаны үшін жеке меншік 
бұқаға да ақы төлейсіңдер ғой. Қораз 
одан кем бе екен?

– Сен өйтіп сөзді басқаға бұрма, 
- деді Ұрқия ызадан аузына жөнді 
сөз түспей. – Қатындар айтады ғой: 
сені апта сайын дүкенге қырық-елу 
жұмыртқа өткізетін көрінесің. Соның 
бәрін екі тауығың қалай туып жүр?

– Онда жұмысың болмасын! - деді 
Зағипа да өршеленіп. - Осы сендер 
апта сайын қой сойып жатасыңдар, 
қора ларыңа мая-мая шөп үйіп, 
қырманнан машина толы астық түсіріп 
жатасыңдар. Соларды «қайдан алдың, 
кімнен қымқырдың» деп сұрамаймыз 
ғой. Бүгін келіп, менің қоразыма көзің 
түсе қалыпты...

Зағипаның нені меңзеп тұрғанын 
Ұрқия да түсінді. Оның ұлдары шетінен 
саудагер, ауқатты, берсе қолынан, бер -
месе жолынан алатын пысықтар бола -
тын. «Бизнесмен» дейді екен ғой ондай-
ларды... Өзінің осал жерінен шәп берген-
де, Ұрқияның аузына сөз түспей қалды.

– Сен қатынды ма... Бәлем тұра тұр! 
Сенімен ертең учасковиді ертіп келіп, 
бір-ақ сөйлесемін. Не мен тұрар мын, 
не қызыл қораз тұрар бұл ауылда! - деп 
тұлан тұтып, бұрқыраған күйі есік тен 
шыға жөнелді.

«Е, мейлі, учаско-
вий келсе шауып алар 
деймісің» деп сабыр 
сақтаған Зағипа бір 
уақ баяғы жас тық 

кезін еске 
алды. Оған түрткі 
болған - жаңағы Ұрқияның 
«байымды қақтап сауып 
алушы едің» деген сөзі. Иә, 
Ұрқияның айтып тұрғаны 
жобаға келеді. Күйеуі 
Сәдуақастың осы Ұрқияны 
менсінбей, бұл ғақтап 
жүрген кезі. Совхоздың 
бас зоотехнигі қызметін 
атқаратын сол жігіттің ептеген серілігі 
де бар еді... Онда күйеуінен ерте 
жесір қалған Зағипаның жап-жас кезі. 
Күйеуі Төлеген милицияда істейтін-
ді. Ұрыларды ұстаймын деп жүргенде, 
пышақтап кетті ғой марқұмды. Ал, 
Зағипа екі жасар қызын құшақтап қала 
берген.

Жас жесір Зағипаның екінші рет 
тұрмысқа шығуы да мүмкін еді. Сөз 
салып, құда түсушілер болмады емес, 
болды. Оған бөгет болған - манағы 
Ұрқияның байы Сәдуақас қой. Сәдуақас 
өле ғашық Зағипаға. Осы маңайдағы 
жігіттің бәрінен қызғанады. Кейде 
жайлаудан түнделетіп келіп, өз үйіне 
бармай, Зағипаға түсетін. Екі торсық 
қымыз бен бағланның етін ала келіп, 
екі-үш күн жатады осында. Обалы 
нешік, еркектік қуаты мықты еді… 
Зағипа оны «қақтап сауып алайын» 
деп пе, Сәдуақастың өзі ғой - желімдей 
жабысып алатын... Осы қатынастары 
он жылға дейін үзілген жоқ. Кейін ол 
басқа совхозға ауысқанда да, ара-
тұра келіп тұратын. Жақсы азамат еді, 
Зағипаға тұрмыстық жақтан көмектесіп 
тұрды. Опасыз жалған деген осы, бес-
алты жылдың алдында сол Сәдуақас та 
өтіп кетті дүниеден. Қазақта «жан қимақ 
болса да, жар қимақ жоқ» деген сөз бар. 
Баяғыда бастан өткен жастық кешуін 
ұмытпай, құлғанадай қуып жүргені 
сол ғой Ұрқияның. Күйеуінің аруағын 
сый ласа, ескі жараны жаңғыртпай-ақ 
қоймай ма.

Ертеңінде Ұрқия шынында да, 
учас ковиді ертіп келді. Ол да - осы 
ауылдың баласы. Жеті жылдықтан соң 
ары қарай оқымай, көшеде доп қуып 
жүрген көп «боқмұрынның» бірі еді. 
Әскерден келген соң қалада бір-екі жыл 
оқып, иығына «лейтенант» деген пагон 
жапсырып қайтты. Ол да Зағипаны 
жақсы біледі. Қызмет бабында құрбан 
болған милиционердің жесірі деп, мей-
рам күндері хал сұрап тұратыны бар.

Бұл жолы Ұрқия жалғыз емес, қасына 
тағы да төрт-бес қатын ертіп келіпті. Бәрі 
жан-жақтан шуылдап, Зағипаны түтіп жеп 
қоя жаздады. Әрқайсысы жеті атасынан 
тауық өсіріп келгендей, азын-аулақ 
тауық тың жұмыртқасы болмаса өле тін-
дей өршеленіп, көкбеттеніп алыпты.

– Бәріміздің қарап отырғанымыз – 
бес-алты тауықтың жұмыртқасы. Бізге 
енді соны да бұйыртпайын дедің бе?

– Көршінің тауығын қорасына қамап 
тудырды деген не сұмдық?!

– Осы қатында тауықтардың басын 
айналдырып алатын бір Донжуан қораз 
бар дейді. Соны әкелсінші көрейік...

– Көршінің тауығына қырындайтын, 
моралдық жақтан ұстамсыз, ондай 
бұзақы қораздың басын шабу керек қой! 
- десіп, Зағипаның кішкентай ауласын 
бастарына көтерді.

Зағипа мана сәскеде әлдеқандай 
заман болады деп, екі тауық пен қораз-
ды үйшігіне қамап тастаған. Соны-
сы дұрыс болыпты, әйтпесе, мына 
қатындардың көзіне түссе, қызыл қораз-
ды тірідей жұлып жейтін түрлері бар...

– Осында жыртық-тесіктен жылтың-
дап кіріп алатын тауық көп. Солардың 
қайсысына қарауыл болам? - деді 
Зағипа есесін жібермей. - Сендердің 
қаң ғырған тауықтарыңның күйітін ба-
сам деп, жалғыз қоразым жүдеп бара-
ды... Кеше мына Ұрқияға айтқам: сиыр-
ларыңды қашырғаны үшін жеке меншік 
бұқаға ақы төлейтіндерің сияқты, менің 
қоразымның да еңбегіне ақы төлеңдер!

Ақыры, кімнің сөзін жөнге шығарарын 
білмей, учаскелік полицейдің басы 
қатты. Былайша, заңды әжептәуір біл-
генімен, өмірдегі көп келеңсіздіктер біз-
дің заңдарымызда қарастырылмаған 
ғой. Мекиенді заңсыз меншіктеп алған 
қоразды қойып, жеңіл жүрісті жез өкшелер 
де «қылмыс кодексіне» кір мей қалыпты. 
Себебі, ондайлар бұрын бізде болмаған 
ғой. Ал, мына жағдайда кімді кіналау 
керек? Осы қораға шар бақтың жыртық-
тесігінен кіріп ала тын тауықтарды ма, 
әлде бөтен біреу дің тауығына «жігітшілік» 
жаса ған қоразды ма? Айтпақшы, ол 
т а у ы қ т а р д ы 

Зағипа зорлап 
әкелген жоқ қой. Қораз да өзгенің 
қорасына басып кірген емес. Мекиендер 
жүрек қалауымен, әлдебір зәрулікпен 
өздері келіп тұр. Тауықтардың шағлысуы 
«қорлау-зорлау» деген статьяға жат-
пайды. Ал, жұмыртқа... Оны да Зағипа 
біреуден ұрлап алған жоқ. Қорасына 
келіп туып кеткен жұмыртқаны кім теріп 
алмайды.

Сонымен, қойшы әйтеуір, учаскови 
ары ойлап, бері ойлап көріп, ешкімді 
де кіналы деп таппай, «жұмыртқа дауы 
осымен бітсін, бұдан кейін әркім өз тауы-
ғына ие болсын» деген қаулы шығар ды.

Осы қаулыдан кейін дау-дамай 
басылып, ауыл іші біраз тыншығандай 
болған. Зағипаның ауласына қаптап 
кіріп алатын тауықтар да сирей бас тады. 
Сірә, зәтте болған көршілер тауық-
тарын үйшікке қамап, сыртқа шығармай 
отырса керек. Бірақ бұл тыныштық 
та ұзаққа бармады. Тауық байқұсты 
қашанғы тар үйшікке қамап отырады? 
Төрт-бес күн өткен соң оларды аулаға 
шығарған. Ауылда кім қорасын айнала 
қамал соғып қойды дейсің. Сол баяғы 
салабасы шыққан жыртық-тесік қор-
шау... Учасковыйдың қаулысынан 
хабар сыз мекиендер қызыл қоразды 
әлі ұмыта алмаса керек. Аңсатқан 
таныс дауыс естілісімен Зағипаның 
ауласына қарай зытты ғой бишаралар. 
Үйірі қайта толған қызыл қораз өз 
миссиясын ақаусыз атқарып жүр. Өзі 
бұрынғыдан да айдынданып, құлпыра 
түскен. Зағипаның да базары жүріп тұр. 
Күн сайын етек-етек жұмыртқа...

Зағипа бір күні әдеттегідей ауыл 
дүкеніне жұмыртқа өткізіп тұрған-ды. 
Ойда жоқта Ұрқия кемпір ұшырасып 
қалды. Өңінен жертезек болып жеңіл-
гендік, шарасыздық байқалады. Қайт-
сын байқұс, ол тағы да қызыл қоразсыз 
тұра алмайтын тауықтардың дауын 
көтеріп, учасковиге барған екен. 
Жұмыс тан қажып отырған ол:

– Қойыңызшы, шешей!.. Сіздің тауық-
тың жұмыртқасын аңдымақ түгіл, мен  
қазір ту биені түгімен, камаздарды жүгімен 
жұтатын тажалдарды ұстай алмай, басым 
қатып жүр. Бұдан кейін маған жұмыртқа 
жайында, тауықтардың ашынасы - қызыл 
қораз туралы ауыз ашушы болмаңдар! 
- деп Ұрқияны қуып шығыпты. Мұны 
кеңсеге бірге барған қатындардың бірі 
Зағипаға сол күні жеткізген.

Алайда Ұрқия әлі де сыр берер емес. 
Араларында ештеңе болмағандай, 
Зағипаға жайраңдай жақындады.

– Әй, қатын, құдай біледі, андағы 
жұ мыртқаның қақ жартысын біздің 
тауықтар туған шығар-ау! - деді күле 
тіл қатып. – Тым құрса «мал сілекейі» 
деп түскен пайдадан маған да бірдеңе 
ұсынбайсың ба?!

– Осы сен қатынның да дауы біт-
пейдІ екен! - деді Зағипа да сәл жұм-
сарған үнмен. - Баяғыда байыңның ізін 
аңдып, шу шығарушы едің. Енді тауық-
тың к...ін аңдитын болғансың ба?

– Дегенмен, шындықты айтшы, ан-
дағы жұмыртқаның бәрін өз тауығың 
тумаған шығар, ә?

– Қайт дейсің, бұл да - құдайдың 
маған берген несібесі,- деді Зиғипа 
жеңген адамның әдетімен пейілін кеңге 
салып. - «Құдайдың өз жанынан берері 
жоқ, біреудікін біреуге аударып береді» 
дейді ғой.

Бұл кезде Зағипа сатушыдан 
әжептәуір ақша алып жатқан. Ішінен екі 
жүз теңгелігін бөлек алды да:

– Мә, сен де құр қалмашы, сұғың 
өтіп жүрер, - деп Ұрқияға ұсынды. Бұл - 
ауылда он жұмыртқаның құны еді.

Бергенді кім жек көрсін, Ұрқия 
шырай ланып қалды.

– Қыз-ау! - деді бұрынғыдан ары 
жақындай түсіп. «Әй, қатынды» қойып, 
баяғы жас кездерін еске салып тұр. - 
Тауығы да, жұмыртқасы да құрысын. 
Әйтеуір, қу дүниені қимай айтамыз да... 
Сен одан да мынаны айтшы...

– Иә, нені сұрайын деп едің? - деді 
Зағипа аңтарылып.

– Сен жас кезіңде келбетті болдың 
ғой. Салт басты, жесір әйел деген дей... 
Енді жасырмай айтшы, менің байым өзі 
келді ме саған, әлде сен ыңғай таныт-

тың ба?
– Оны қайтейін деп едің? - 

Зағипа оған ажырая қарады. 
- Баяғыда марқұм боп 

кеткен байыңды, сен 
қатын, әлі қызғанасың 
ба?

– Жоға, жәй, біле жүрейін 
дегенім де, - деді Ұрқия қипақтап. 
- Маған Сәдуақасқа сен жабысып 
алғандай көрінетінсің.

– Жабысып алған - мен емес, 
байыңның өзі! - деді Зағипа өзін 
осы арада тағы да үстем сезініп. 
– Сәдуақастың сырын білесің ғой 
- қадалған жерінен қан алатын. 
Саған «жайлауға, не отгонға кет-
тім» дейтін де біздің үйден шықпай 

жатып алатын. Не керек, тәуір-ақ 
сайрандадық қой Сәкең екеуіміз...
Осы сөздің ауыздан шығуы мұң 

екен, кенет Ұрқияның әжім айғыздаған 
өңі бұзылып, шырайында бір тамшы 
қан қалмай, сұрланып кетті:

– Иә, білем... Осы сен қатынның-ақ 
ұпайы түгел, қашанда ұтыста жүресің? 
- деді көгіс тартқан ерні дір-дір етіп. - 
Жұрттың байы да - сенікі, тауығы мен 
жұмыртқасы да – сенікі... Қызыл қора зың 
анау -мекиендерге маза бермейтін...

Соны айтты да, дүкеннің есігін 
тарс жауып шықты да кетті. Зағипа 
не істерін білмей аңырды да қалды. 
Жаңағы қатынның адамша сөйлесіп 
тұрып, аяқастынан бұзылғаны несі? 
Бәрі кейін мәлім болды ғой, сөйтсе, 
Зағипаға жылы ұшырап, жақындасып 
жүргені - Ұрқияның тағы бір қыры 
екен. Бұған деген қырық жылғы кегін 
ұмытпапты. Ішіндегі шор боп қатқан 
мәңгілік мұз ерімепті. Ертеңінде-ақ 
Ұрқия: «Зағипа ұрлығын мойындады. 
Дүкенде ұрлығының үстінен түсіп едім, 
сасқанынан жарты ақшасын маған 
берді» деп бүкіл ауылға жайыпты.

Зағипа «мейлі, айта берсін» деп 
қойған-ды. Алайда, кек қайтарып, өш 
алу мұнымен де бітпеген екен. Сұм-
дығын соңына сақтапты. Арада тағы бір 
апта өткенде, қызыл қораз аяқастынан 
ғайып болды. Мекиендерге ілесіп, көрші 
қоралардың біріне кірді ме деп, Зағипа 
әркімдерден сұрастырып еді, «көрдім-
білдім» деген бір жан шықпады. 
Қызыл қораздың да өткен жылғы 
қасқа сиырдың кебін кигені анық. Бұл 
қастықтың Ұрқиядан келгенінде күмән 
жоқ. Бұл заманда айғақ-дәлелмен 
мойнына қоймасаң, ұрыны ұстау мүмкін 
емес екен ғой. Учаскелік полицейге 
арызданып еді, ол да Ұрқияға ештеме 
істей алмады.

Бұрын кім білген, қоразсыз қораның 
сәні болмайды екен. Зағипаның ауласы 
құлаққа ұрған таңадай жым-жырт, қаңы-
рады да қалды. Қызыл қораздың уақ-
уақ ауланы басына көтеріп, шақырғаны 
қандай еді! Енді соның дауысына зар 
болды.

Ал, бұл кезде осы көшенің қатын-
дары Ұрқия кемпірдің үйіне жиналып, өз 
жеңістерін тойлап жатыр еді. Алдарында 
әртүрлі шарап, қызыл қораздың етінен 
сарымсақтап, бұрыштап әзірлеген ащы 
қуырдақ... Бұлардың қызыл қоразға 
өшіккені сонша, етін түк қалдырмай жеп, 
жіліктері мен қанатына дейін шөпектеп 
мұжып қойды. Сол күні өздерінен бір 
елі артықты көре алмайтын қызғаншақ, 
күншіл әйелдердің көңілдері орнына бір 
түсті-ау! Ал, Ұрқияның көптен бері тұяқ 
серіппей, алаңсыз ұйықтағаны осы шығар.

Бұл күндері талай құқайды көрген 
Зағипа да қамсыз емес-ті. Қызыл қораз-
дың әлдеқашан өңештен өтіп кеткеніне 
көзі жеткен соң, көп бөгелмей облыс 
орталығындағы құс фабрикасына 
аттанған. Сәті түссе, дәл қызыл 
қораздан айнымайтын, асыл тұқымды 
қораз сатып әкелмек.

ДОНЖУАН

ҚОРАЗ

Қабдеш жұМАДІЛОв

Интернет және ондағы ресурстар 
бізді және біздің өмірімізді өзгертті. 
Таяқтың екі ұшы болатыны 
секілді әлеуметтік желілердің 
де адам баласы үшін пайдалы 
және пайдасыз тұстары бар. 
Күн тәртібіндегі атқарылуы тиіс 
жұмыстарды кейде осы әлеуметтік 
желілердің әсерінен үлгере де алмай 
жатамыз. Сонымен әлеуметтік 
желілердің зиянды жақтары қандай? 

Психологтардың айтуынша, ең алды-
мен бұл тәуелділікке әкеледі. Ұйқы дан тұра 
салысымен қолыңызға телефоныңызды 
алып бірден желіде біреу маған 
хабарлама қалдырды ма екен, бұл әлемде 
қандай өзгеріс болды екен деген ойлар  
қаумалайтыны рас. Жастар мейрамханаға 
немесе басқа да тамақтанатын орындарға 
барса, уай-фай (wifi) іздейді. Сондай-
ақ телефонды кемінде 10 минут сайын 
тексерумен уақыт өткізеді. Ал, ғалымдар 
әлеуметтік желіге шамадан тыс тәуелді 
болуды әлдеқашан психологиялық ауытқу 
деп таныған. Өйткені ,экранның ар 
жағындағы кей жандар сыртқы әлеммен 
байланысын үзіп, тек қара жәшікке 
телмірумен бар уақытын өткізетін көрінеді.

Интернеттегі ақпаратты сүзгіден 
өткізе алмаған желі қолданушы үшін 
оның зияны шашетектен болары анық. 
Себебі ондағы жазылған, айтылған 
дүниелердің бәрі дерлік шындыққа 
жанаса бермейді. Ал кейде қызықты 
контенттің жетегінде кетіп, ешбір пайдасы 
жоқ, тіпті зиянды ақпаратты сіңіріп 
алуы ғажап емес. Сондай-ақ ақпа рат-
тың тым көптігінен керекті деректерді 
есте сақтап қалу да қиынға түседі. Иә, 
әлеуметтік желі көп жағдайда адамдарды 
күйзеліске ұшыратады. Бұл күйзелістің 
себептері де әртүрлі. Мысалы, біреу 
басқа адамның жақсы өмір сүргенін көре 
алма ғандықтан оның бойында негативті 
эмоция қалыптасады. Бір жеке тұлғаның 
өмірін бақылап, оның қандай жерлерде 
тамақтанып, қандай адамдармен дос 
бола тынын бақылап отыратындар үшін 
бұл жағдай өз әсерін тигізбей қоймайды. 
Соны мен қатар, желі қолданушы лентаға 
шыққан жаңалықтарды, достарының 
суреттері мен видеоларын көріп, астына 
жазылған мәтін дерді оқып шыққанша 
көзі талып, шаршап та қалуы мүмкін. 
Өйткені, ол осы процесс жүріп жатқанда 
басқа нәрселерді ойлай алмайды. Тіпті 
ұйқыға кеш жатып, кейде ұйқысыздыққа 
ұрынады. Оның үстіне ноутбукқа, план-
шетке шамадан тыс телміру адамның көру 
қабілетіне теріс әсерін тигізетіндігін де 

ұмытпауымыз керек. Мәселен, бір бала 
компьютерлік ойындарды жақсы көрді 
делік. Онлайн ойын дардан ешқашан 
жалық пайды. Күні-түні ойнай береді. 
Уакыт өте келе, көзіл дірік тағуға мәжбүр 
болады. Өмірде мұндай жағдайлар жиі 
кездеседі. 

Көзіңнің ешуақытта бұрынғыдай 100 
пайызға көре алмайтындығын түсіну қан-
дай ауыр. Қазіргі таңда медицина саласы 
жақсы дамып келеді, лазермен-ақ көзді 
емдеуге болады десек те, жаратылыстан 
берілген саулыққа ешнәрсе тең келмейді. 
«Тән саулығы ‒ жан саулығы» деп халқы-
мыз бекер айтпаса керек-ті... Ойымызды 
әрі қарай сабақтай түсер болсақ, әлеу мет-
тік желіде адамның жеке басына қатыс ты 
деректер жүктелетіндіктен олар алаяқ-
тардың құрбанына айналып кету мүмкін-
дігіне жиі ұшырайды. Өйткені, қолдану-
шылардың көбі өзі туралы ақпаратты 
толық тай жазып қояды. Бұл айлакерлер 
үшін таптырмас құрал. Демек, деректерді 
толтыру барысында мұқият болған жөн. 
Әлеуметтік желілердің елді дүрліктіретін 
де кездері аз емес. Соның бірі коронавирус 
індеті тарап жатқан тұста «Whatsapp» 
желісінде бір видео тараған болатын. 
Онда көшеде кетіп бара жатқан адамның 
ауру салдарынан жерге құлайтыны 
бейнеленген. Мұндай видеоға түсіріп 
тұрған адамның адамгершілігі жайлы 
сөз қозғамай-ақ қоялық. Бір адамның 
науқастанып, әлсіз деніп тұрғанын көрген 
адам оны видеоға түсіріп уақыт кетірмей, 
керісінше көмек көрсетуге асыққаны жөн 
емес пе? 

Осыдан бірнеше жыл бұрын жасөс-
пірім мен балалардың психологиясын 
бұзып, суи цидтік жағдайларға дейін 
жеткізген «Синий кит» секілді ойындардан 
қаншама бала зардап шекті. Бұл ойын 
14-19 жастағы балалардың уақытының 
біраз бөлігі өтетін «Вконтакте» желі сінде 
пайда болған. Бұдан бөлек, жеткін шектер 
уақытынан бұрын бейәдеп материалдарды 
осындай желілер арқылы көреді. Мұндай 
олқылықтарға жол бермес үшін балалардың 
интернет ресурс тарда отыратын уақытын, 
көретін аудио және бейнематериалдарын 
рет теп, қадағалап отырудың маңызы зор. 
Өйт пеген жағдайда балаңыз санасына 
өзге идеологияны орнатып, әлемге басқа 
көзқарас пен қарайтын болады. Кейін ата-
анасымен санаспай, өз бетімен қателікке, 
кейде тіпті өлімге апаратын шешімдер 
қабыл дауы мүмкін. Жалпы, өмірге деген 
көзқарасы енді қалыптасып келе жатқан 
жас тар ұлтымызға жат мәдениет пен идео-
ло гияны сіңіреді. Кейін олардың арасынан 
ата-дәстүрін мойындамайтындар, салт-

дәс түрін менсінбейтіндер шығуы әбден 
мүмкін.

 Шет мемлекетке оқуға кетіп, қайтып 
кел мей, ұлттық құндылықтарын, төл мәде-
ниетін ұмытқандар қаншама. Онымен 
қой май, қазақ екендігіне ұялатындарын 
қайтесің. Сондықтан, тәрбие тал бесіктен 
демекші, ең алдымен тәрбие жағын реттес-
тіріп алуымыз керек. Дұрыс идеология 
ұс тан ған жас ұрпақ қана болашақтың 
кіл тін қолына ала алады. Ер жеткен, бой 
жет кен шақта жастар осы әлеуметтік 
желі лерде түрлі парақшаларға тіркеліп, 
жаңа таныстар тауып жатады. Тек ондай 
таныстардың арам пиғылды еместігіне 
ешкім де кепіл бола алмайды. Өмірінде 
бір рет болсын жүздесіп көрмеген жанмен 
желіде танысып, біліседі, оны толықтай 
танып алдым деген ойға келеді. Тіпті, сол 
жан ның артынан жанындағы жақындарын 
тастап, шет елге кетуге де дайын. Мұндай 
жағдайдың белең алғаны өте алаңдатады. 
Олар тырнақшаның ішіндегі сүйіктілерінің 
артынан майданның қайнаған отына түске-
нін байқамай да қалды. Жігіттер өзін 
қалай да қорғай алады ғой. Ал, тумысынан 
нәзік жанды аруларымыз сондай жерге тап 
болса, олардың көрген күні не болмақ? 
Күң дікке сатылады, әрі қарай түрлі 
тағдырды басы нан кешеді... Енді азды-
көпті әлеу меттік желілердің пайдалы 
тұстарын да сөз ете отырсақ. Таразының 
қай жағы басым дық танытарын өзіңіз 
шешерсіз, құрметті оқырман. 

Ең алғашқы пайдалы тұсы көп тен 
көр меген, достарыңмен, туыстарың мен 
видео хабарламалар және аудиохабарла-
малар арқылы сөйлесіп тілдесуге болаты-
ны. Екіншіден, жаңа достар табуға өте 
ың ғайлы платформалардың көптігі. 
Адам дармен бірден тіл табысып кете 
алмай тындар үшін бұл таптырмас құрал. 
Өйткені, хабарлама жазу кезінде кей 
жандар өзін еркін сезінеді. Ал, шынайы 
өмірде олар қысылып, тіптен адаммен 
араласып кетуі қиынға соғуы мүмкін. 
Ақпаратты сүзгіден өткізе алсақ, өте 
қызықты пайдалы дүние лерді бойыңызға 
сіңіріп алуға бола ды. Бұл танымды 
кеңейтіп, білімді арттырады. Ақпараттың 
жазбаша, ауызша, тіпті видео форматта 
болғандығы оны тезі рек есте сақтауға 
көмектеседі. Тағы бір ерекшелігі - керекті 
деректі интернет алдыңызға жайып 
салады. Сонымен қатар, әлемжелі шет 
тілдерін меңгеруге мүмкіндік береді. 
«Youtube» желісінен түрлі тіл үйрететін 
тегін курстар тауып, қарауға болады. 
Үйренгіңіз келетін тілде фильм немесе 
сериал қарау арқылы сіз сол тілді тезірек 
меңгеріп кете алатындығыңыз желінің 

тағы бір пайдалы тұсын 
аңғартатындай. 

Келесі артықшылық 
‒ жұмыссыз жүр ген 
адамның екі қолына 
бір күрек тауып бере 
алады. Оған арналған 
бір неше платформалар 
бар. Google-дан сол 
платформалардың 
тізімін алып, ұнаға-
нын телефонға жүктеп 
алуға болады. Бүгін гі таңда оқушылар мен 
студенттер үшін пайдалы тұсы бұл. zoom, 
skype секіл ді желілердің бары қуантады. 
Алайда, мұн дай платформалар арқылы 
кейбі реу лер телефондағы деректерді 
рұқсат сыз пайда лана алатынын естен 
шығармаға нымыз жөн. Әлеуметтік 
желілердің артықшылығы деп бизнес 
жасауға мүмкіндік беретін тұстарын 
айтуға болады. Жеке кәсіп иелері жарнама 
жасау үшін енді қиналып әуре болмайды. 
Өйткені, желіде қазір еңбектеген баладан 
еңкейген қарияға дейінгі жандар отырады. 
Ал бұл аудиторияны жасына және басқа да 
факторларына қарай таңдап, жарнаманы 
дұрыс жаққа қарай бағыттауға үлкен 
көмегін тигізеді. Ғылыми-зерттеу лерге 
назар аударсақ, интернеттегі ойын-
дар болсын, әлеуметтік желі ішін дегі 
ойындар болсын адам миының жақсы рақ 
жұмыс істеуіне көмектеседі екен. Жұ мыс-
тан шаршап келген немесе үйде отырып 
зеріккен адам осындай ойындарды ойнап 
миын сергітеді. Кейін ойлау жүйе сі жақ-
сарып, жаңа идеялар мен тың дүние лерді 
шыға ратын генераторға айналуы бек мүм кін. 
Тағы бір пайдалы тұсы желі арқылы көп-
теген кітаптарды оқуға болады. Тіпті элек-
тронды кітап оқуға арналған гаджеттар бар. 

Жолға шыққанда электронды кітап 
оқыған өте тиімді екені белгілі. Артық 
орын алмайды, салмақ та түсірмейді. 
Сон дай-ақ «Вконтакте»,«Фейсбук» секіл-
ді желілерде оқығыңыз келетін кітап-
тың атын жазып сол жерден-ақ қалаған 
авторыңыздың туындыларын оқи бе руі-
ңізге жағдай жасалған. Әлемде әлеуметтік 
желі пайдаланатын жандардың саны 
жыл санап өсуде. Ең көп қолданылатын 
желілердің алғашқы үштігін Facebook 
(1,6 млрд адам тіркелген), Youtube (1млрд 
профиль тіркелген), Qzone қытайлық желі 
(623 млн пайдаланушысы бар) алады. Ал 
еліміздегі ең танымал әлеуметтік желі-
лердің үштігін Вконтакте (1781763 қазақ-
стандық тіркелген), Instagram (1008360 
пайдаланушы), Facebook-ке (413026 пайда-
ланушы) тиесілі. Бүгінгі таңда телефонды 
былай қойғанда әлеуметтік желілерсіз өмір 

сүру қиынға соқты. 
Бір ғана инстаграмда қаншама пайда-

ланушы тіркелген. Сондықтан, қазір бұл 
алаң жарнама жасайтын ортаға айналды. 
Фейсбук «Инстаграмды» сатып алмай 
тұрып, бұл желінің арқасында біраз пайда 
көретіндігін алдын ала болжап қойған 
екен. Сатып ала салысымен онда пайдала-
нушылардың зерігіп кетпеуі үшін түрлі 
опцияларын шығарып, күн сайын инста 
әлемді дамыту үшін жаңа идеяларды 
қарас тырыпты. Бірақ мұндай жаңа идея-
лардың кей адамдарға зиянын тигізіп те 
жатқанын ескермеуге болмайды. Тек бір 
күннің өзінде инстаграмға қаншама рет 
кіріп шығамыз. Бір кіргенде кемінде 10-15 
минутқа кіреміз ғой. Яғни орташа есеппен 
алғанда адамдар 24 сағаттың 2 сағатын осы 
желіге арнайды екен. Соңғы кездері өзімнің 
де осы әлеуметтік желіге өте жиі және ұзақ 
уақытқа кіретіндігімді байқадым. 

Егер де осы желіні телефонымнан өшіріп 
тастасам, шыдайтын-шыдамайты нымды 
бай қап көргім келді. Алдымен өз аккаун-
тым ды бұғаттап тастадым. Бұл менің парақ-
шаға мүлдем кірмеуім үшін жасалды. Кейін 
бірден осы желіні телефонымнан өшіріп 
тастадым. Осы лайша бір апта бойы желіге 
кіріп парақ шамды қайта бұғаттан шығармай 
өзімді әрең ұстап жүрдім. Бір аптадан соң 
шыдамай парақшамды қосып алдым. Алайда, 
көп ұзамай, мен желіге кіргім келмейтінін 
түсіндім. Одан соң тағы да парақшаны 
бұғаттамай-ақ тек инс таграмның өзін өшіріп 
тастадым. Содан бері оны қайта қосқан 
жоқпын. Бұл мен үшін кішкентай болса да 
жетістік. Өйткені, қаншама адам бұл желіге 
қазір жіпсіз байланып отыр. 

P.S.Айтпағым, менің жоғарыда ата-
ған зиянды және пайдалы тұстарын 
таразыға салып, өзіңізге керекті жер-
лерін түртіп қойсаңыздар екен. Желіні 
тек аз уақытты ысырап етпей, пайда-
мызға жаратар болсақ, сіз де біз де тек 
жақсы нәтижеге жететініміз анық қой. 
ендігі таңдау өзіңізде оқырман.

Әлішер ЖАЛҒАСБАйұЛы
Қорқыт ата атындағы Қызылорда 

университетінің 1 курс студенті 

Шиелі ауданы аумағындағы ауыл шаурашылығы жер-
лерінен шаруа немесе фермер қожалығын, ауыл шаруа-
шылығы өндірісін жүргізу үшін уақытша өтеулі жер 
пайдалану (жалға алу) құқығын беру жөніндегі кон курсты 
өткізу жөніндегі қосымша хабарламаны тиісті облыс 
шегіндегі аудандардың, облыстық маңызы бар қала лардың 
жергілікті атқарушы органдарында және орта лық уәкілетті 
органдарының интернет-ресурсында жарияланған.

Конкурсқа қатысуға өтінімдерді қабылдау Шиелі 
ауданы, Шиелі кенті, И.Әбдікәрімов көшесі №11  
мекен-жайында орналасқан «Шиелі ауданының 
ауыл шаруашылығы және жер қатынастары бөлімі» 
коммуналдық мемлекеттік мекемесінде 2024 жылдың 
28 маусым  сағат 9:00  - ден бастап  2024 жылдың 12 
шілде сағат 19:00 - ге дейін қабылданады.

Конкурс өткізілетін орны Шиелі ауданы, Шиелі  
кенті, Т.Рысқұлов көшесі №6 мекен-жайындағы Шиелі 
ауданының әкімдігінің мәжіліс залы 2024 жылы 15 шіл де 
күні сағат 10:00 - ден бастап өткізілетіндігін хабарлаймыз.

1) Шаруа немесе фермер қожалығын, ауыл 
шаруашылығы өндірісін жүргізу үшін уақытша өтеулі 
жер пайдалану (жалға алу) құқығын беру жөніндегі 
конкурсқа қатысуға өтінімді;

Қазақстан Республикасының мемлекеттік емес заңды 
тұлғалары үшін - заңды тұлғаның атауы, оның тұрған 
жері, заңды тұлға ретінде мемлекеттік тір келуі (қайта 
тіркелуі) туралы мәліметтер, жарғы лық капиталдағы 
(жарғылық капиталдың жалпы мөлшерінен) үлестерінің 
мөлшері көрсетіле отырып, өтінім берушінің  - заңды 
тұлғаның басшылары мен қатысушылары немесе 

акционерлері туралы мәлі меттер, өтінім берушінің 
үлестес тұлғалары туралы мәліметтер;

2)  жеке тұлғалар үшін - өтінім берушінің тегі, аты 
және әкесінің аты (егер ол жеке басын куәландыратын 
құжатта көрсетілген болса), тұрғылықты жері, азамат-
тығы, жеке сәйкестендіру нөмірі, өтінім берушінің 
жеке басын куәландыратын құжат туралы мәліметтер;

3) өтінім беруші үміттеніп отырған жер учаскесінің 
орналасқан жері;

4) конкурстық ұсыныс;
5) өтінім беруші шаруа немесе фермер қожалығын, 

ауыл шаруашылығы өндірісін жүргізу үшін уақытша 
өтеулі жер пайдалану (жалға алу) құқығын беру 
жөніндегі конкурстың жеңімпазы деп танылған 
жағдайда, шаруа немесе фермер қожалығын не 

ауыл шаруашылығы өндірісін жүргізу үшін ауыл 
шаруашылығы мақсатындағы жер учаскесін уақытша 
өтеулі жер пайдалану (жалға алу) шартына қол қою 
қажеттігі туралы хабарламаны алған күннен бастап 
үш жұмыс күні ішінде көрсетілген шартты жасасу 
жөніндегі міндеттеме қамтылуға тиіс.

Шаруа немесе фермер қожалығын, ауыл шаруа-
шылығы өндірісін жүргізу үшін уақытша өтеулі жер 
пайдалану (жалға алу) құқығын беру жөніндегі кон-
курсқа қатысуға өтінімді жеке тұлғаның немесе 
Қазақ стан Республикасының мемлекеттік емес  
заң ды тұлғасының уәкілетті өкілдері Қазақстан 
Республикасының заңнамасына сәйкес берілген және 
рәсімделген сенімхаттың негізінде ұсына алады.

Байланыс телефоны: 8(72432) 35-5-02, 35-1-19

ШАРУА нЕМЕСЕ фЕРМЕР ҚОжАЛЫҒЫн, АУЫЛ ШАРУАШЫЛЫҒЫ 
ӨнДІРІСІн жүРГІЗУ үШІн УАҚЫТША ӨТЕУЛІ (жАЛҒА АЛУ) ҚұҚЫҒЫн 
БЕРУ жӨнІнДЕГІ КОнКУРСТЫ ҚАйТА ӨТКІЗУ ТУРАЛЫ ХАБАРЛАМА!

мемлекеттік меншіктегі жер учаскелерін шаруа немесе фермер қожалығын, ауыл шаруашылығы өндірісін жүргізу 
үшін уақытша өтеулі (жалға алу) құқығын беру жөніндегі конкурсқа шығарылатын жер учаскелерінің тізбесі

№
Жер учаскесінің орналасқан 

орны
Жер учаскесінің 
көлемі, гектар

Жер учаскесінің нысаналы мақсаты Жер пайдалану құқығы Топырақтың 
сипаттамасы

Алқаптардың 
құрамы

Бонитет 
балы

Өңірдің 
ауылшаруашылығы 

мамандануы

Сумен қамта-
масыз етілуі 
мүмкіндігі

1 2 3 4 5 7 8 9 10 11
1 Шиелі ауданы, Қоғалы а/о 

Күркүреуік өңірі 
50 Шаруа немесе фермер қожалығын, ауыл 

шаруашылығы өндірісін жүргізу үшін
Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 45 га
Басқа алқаптары 50 га 10

Мал шаурашылығын 
жүргізу үшін

Өз қаражаты 
есебінен бар

2 Шиелі ауданы, Қоғалы а/о, 
Қостаған өңірі 

150 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге Сұр қоңыр

Жайылымы 145 га
Басқа алқаптары 5 га 7

Мал шаурашылығын 
жүргізу үшін

Өз қаражаты 
есебінен бар

3 Шиелі ауданы, Ортақшыл а/о, 
Қызылқайың өңірі

50 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 48 га
Басқа алқаптары 2 га

10 Мал шаурашылығын 
жүргізу үшін

Өз қаражаты 
есебінен бар

4 Шиелі ауданы, Тартоғай а/о 
18 бекет

30 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 28 га
Басқа алқаптары 2 га

8 Мал шаурашылығын 
жүргізу үшін

Өз қаражаты 
есебінен бар

5 Шиелі ауданы, Тартоғай 
Түменбай суаты- 

25 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 20 га
Басқа алқаптары 5 га

7 Мал шаурашылығын 
жүргізу үшін

Өз қаражаты 
есебінен бар

6 Шиелі ауданы, Керделі а/о 27 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 25 га
Басқа алқаптары 2 га

8 Мал шаурашылығын 
жүргізу үшін

Өз қаражаты 
есебінен бар

7 Шиелі ауданы, Керделі а/о 40 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 38 га
Басқа алқаптары 2 га

7 Мал шаурашылығын 
жүргізу үшін

Өз қаражаты 
есебінен бар

8  Шиелі ауданы, Жуантөбе а/о 40 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 44 га
Басқа алқаптары 6 га

8 Мал шаурашылығын 
жүргізу үшін

Өз қаражаты 
есебінен бар

9 Шиелі ауданы, Сұлутөбе а/о 
«Ерімбет» өңірі

50 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 48 га 
басқа алқап 2 га

7 Мал шаурашылығын 
жүргізу үшін

Өз қаражаты 
есебінен бар

10 Шиелі ауданы, Сұлутөбе а/о 
«Жалғызжар» өңірі

100 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 98 га 
басқа алқаптары 2 га

8 Мал шаурашылығын 
жүргізу үшін

Өз қаражаты 
есебінен бар

11 Шиелі ауданы, Сұлутөбе а/о 
«Тәңірберген құдығы» өңірі

40 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 38 басқа 
алқаптары 2 га

7 Мал шаурашылығын 
жүргізу үшін

Өз қаражаты 
есебінен бар

12 Шиелі ауданы, Сұлутөбе а/о 
«Әбіл шүнет» өңірі

250 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 248 га 
басқа алқаптары 2 га

8 Мал шаурашылығын 
жүргізу үшін

Өз қаражаты 
есебінен бар

13 Шиелі ауданы, Сұлутөбе а/о 
«Көрген төбе» өңірі

150 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 148 басқа 
алқаптары 2 га

8 Мал шаурашылығын 
жүргізу үшін

Өз қаражаты 
есебінен бар

14 Шиелі ауданы, Иіркөл а/о 40 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 38 га 
басқа алқаптары 2 га

7 Мал шаурашылығын 
жүргізу үшін

Өз қаражаты 
есебінен бар

15 Шиелі ауданы, Қоғалы а/о 
«Ертуған» өңірі

20 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 18 басқа 
алқаптары 2 га

7 Мал шаурашылығын 
жүргізу үшін

Өз қаражаты 
есебінен бар

16 Шиелі ауданы, Қоғалы а/о 
«Арғынбай» өңірі

20 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 18 га 
басқа алқаптары 2 га

7 Мал шаурашылығын 
жүргізу үшін

Өз қаражаты 
есебінен бар

17 Шиелі ауданы, Қоғалы а/о 
«Нап» өңірі

40 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 38 басқа 
алқаптары 2 га

8 Мал шаурашылығын 
жүргізу үшін

Өз қаражаты 
есебінен бар

18 Шиелі ауданы, Қоғалы а/о 
«Болпынай» өңірі

50 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 48 га 
басқа алқаптары 2 га

8 Мал шаурашылығын 
жүргізу үшін

Өз қаражаты 
есебінен бар

19 Шиелі ауданы, 2 көпір 
маңында орналасқан 

100 Шаруа немесе фермер қожалығын, ауыл 
шаруашылығы өндірісін жүргізу үшін

Уақытша өтеулі жер пайдалану 
құқығын 10 (он) жыл мерзімге

Сұр қоңыр Жайылымы 98 га 
басқа алқаптары 2 га

7 Мал шаурашылығын 
жүргізу үшін

Өз қаражаты 
есебінен бар

әлеуметтік Желінің пайдасы мен зияны

Әр суретте бір тарих...

ата-аналары Баспанаға, 
Балалары ойыншыққа мәз

Облыс әкімі Нұрлыбек Нәлібаевтың қатысуымен «Сыр жастары» 
бағдарламасы аясында Қызылорда қаласының сол жағалауынан 

салынған 60 пәтерлік тұрғын үйдің кілтін
салтанатты табыстау рәсімі өтті. 

Біреуден
екеу Жақсы...

үйЛЕСІМДІЛІК...
Облыс әкімі Нұрлыбек Нәлібаев “Тағзым” алаңында 
өткен «Ұлы Жеңіс – ұрпаққа аманат» атты салтанатты 
шараға қатысып, аймақ тұрғындарын құттықтады. 
Сұрапыл соғыс жылдары ерлік көрсеткен
қаhармандар құрметіне бір минут
үнсіздік жарияланып,
ескерткішке
гүл қойылды. 

ЕКІ жАҒЫнДА ЕКІ ҚАжЫ
Облыс әкімі Нұрлыбек Нәлібаевтың қатысуымен

Қызылорда қаласында «Қажы Мырқыайдар» мешіті ашылды. 

Облыс әкімі
Нұрлыбек
Нәлібаев

«Қорқыт Ата»
әуежайы

жаңа терминалы 
аумағын 

абаттандыру 
барысымен 

танысты.

КӨП ТүСТІң АРАСЫнДАҒЫ БІР ТүС

Қызылордада «Руханият жылы» аясында
аймақ басшысының қолдауымен ұйымдастырылған 

«Қылқаламда мәңгілік ел бейнесі» атты Халықаралық 
суретшілер симпозиумының салтанатты ашылуы өтті.

техникадан қол еңБегі Басым...
Ұйымдастырылған тазалық шаралары нәтижесінде су айдындары мен өзен-көл жағалаулары,

аяқсу арықтарының бойы тазартылды. Апталыққа 20 мыңнан астам адам, мемлекеттік мекемелер мен 
жеке ұйымдар қызметкерлері, жастар және волонтерлер, тұрғындар қатысып,

барлығы 245 техника жұмылдырылды. 

БӘРІнЕ ДЕ БІЛІМ жАУАПТЫ
Облыс әкімі Нұрлыбек Нәлібаев білім саласының
өзекті мәселелері талқыланған кеңейтілген
мәжілісте жиынға қатысушыларды
білім сапасын арттыруға, балаларға
жайлы және қауіпсіз орта
қалыптастыруға
шақырды.

БЕРГЕн ДЕ, АЛҒАн 
ДА ҚУАнЫШТЫ
Облыс әкімі Нұрлыбек Нәлібаевтың қатысуымен 
Тасбөгет кентінде бой көтерген екі көпқабатты үйден 
150 отбасына пәтер кілті табысталды. 
Рәсімде Индира Кенжетаева қоныстой иелері атынан 
қуанышын жеткізіп, мемлекет және қоғам қайраткері 
Нажмадин Мұсабаев ақ батасын берді. 

БЕТПЕ-БЕТ, жүЗБЕ жүЗ...

Мамыр айының алғашқы күні жақсы 
жаңалықпен басталды. Облыс әкімі 

Нұрлыбек Нәлібаев Қызылорда 
қаласының сол жағалауына 

салынатын жаңа стадионның 
іргетасын қалау рәсіміне қатысып, 

қала тұрғындарын Қазақстан 
халқының бірлігі күнімен және 

құрылыстың басталуымен құттықтады.


